
2020 йил 25 январдан чиқа бошлаган       

Давоми 3-бетда

Давоми 2-бетда

Давоми 2-бетда

Давоми 3-бетда

Давоми 4-бетда

Ўзбекистон Республикаси Президентининг
қ а Р о Р и

Ўзбекистон Республикаси Президентининг
қ а Р о Р и

2 март — ªзбекистон бмтга аъзо бªлган кун

Инсон қадрИ учун

ТЕРРОРИЗМГА ¯АРШИ КУРАШДА
ИНСОН ²У¯У¯ЛАРИНИ ТАЪМИНЛАШ

Терроризмга қарши кураш ва 
минтақавий ҳамкорлик

2022 йил 3-4 март кунлари Тошкент 
шаҳрида “БМТнинг Глобал аксилтеррор 
стратегиясини амалга ошириш бўйича Бир-
галикдаги ҳаракатлар режаси доирасида 
Марказий Осиё мамлакатларининг минтақа-
вий ҳамкорлиги” мавзусида ўтказиладиган 
халқаро конференция ғоят муҳим ва дол-
зарб аҳамиятга эга. Ушбу глобал анжуман 
минтақа мамлакатлари ҳамда жаҳон ҳам-
жамияти саъй-ҳаракатларини терроризмга 
қарши ҳамжиҳатлик билан курашиш учун 
бирлашиш ва фаоллашишга даъват этишга 
қаратилган.

Ўзбекистон Республикаси Президенти 
БМТ Бош Ассамблеясининг 75-сессиясидаги 
нутқида таъкидлаганидек, “Ҳозирги вақтда 
Марказий Осиё минтақасида туб ўзгариш-
лар юз бермоқда. Биз минтақа давлатлари 
ўртасида яхши қўшничилик ва ўзаро ишонч, 
дўстлик ва ҳурмат муҳитини яратишга эриш-
дик. Бирлашган Миллатлар Ташкилоти Бош 
Ассамблеясининг 72-сессиясида илгари су-
рилган ташаббусга асосан мунтазам ўткази-
лаётган Марказий Осиё давлатлари раҳбар-
ларининг Маслаҳат учрашувлари умумий 
ютуғимиз бўлди”.

Давлатимиз раҳбари БМТ минбари-
дан сўзлаган ушбу нутқида бугунги кунда  

Марказий Осиёда хавфсизликни таъмин-
лаш соҳасида самарали ҳамкорлик олиб 
борилаётгани ҳақида сўз юритар экан, Бир-
лашган Миллатлар Ташкилотининг Глобал 
аксилтеррор стратегияси муваффақиятли 
амалга оширилаётганини қайд этди.

Сўнгги йилларда республикада ер участка-
ларидан оқилона ва мақсадли фойдаланили-
шини таъминлаш, уларни муҳофаза қилиш, 
янги ерларни ўзлаштириш ҳамда қайта муома-
лага киритиш борасида тизимли ишлар амалга 
оширилмоқда.

Бироқ ҳудудларда ер қонунчилигига риоя 
қилмаслик, ер участкаларидан мақсадсиз ва 
самарасиз фойдаланиш, жумладан, ноқону-
ний қурилмалар қуриш, шунингдек, ерларни 
ўзбошимчалик билан эгаллаш ҳолатлари учра-
ётганлиги бу борада рақамли технологиялар-
дан кенг фойдаланиш орқали ягона назорат 
тизимини жорий этиш ҳамда ваколатли идора-
лар ўртасида ҳамкорликни янада кучайтириш-
ни тақозо этмоқда.

Ер участкаларидан самарали фойдаланиш 
тизимини йўлга қўйиш, ерлар, айниқса, қишлоқ 
хўжалигига мўлжалланган ерлар талон-торож 
қилинишининг олдини олиш, мазкур жараён-
ларга ахборот технологияларини кенг жорий 
қилиш орқали соҳада рақамлаштириш жараён-

Республикада қурилиш соҳасини ва қурилиш 
материалларини ишлаб чиқариш комплексини 
янада ривожлантириш, ҳудудларда аҳоли учун 
арзон уй-жойлар қурилишини таъминлаш, уй-
жой қурилиши бозорида талаб ва таклиф ному-
таносиблигини қисқартириш мақсадида:

1. Ўзбекистон Республикаси Президентининг 
2021 йил 9 июндаги “Ҳудудларнинг саноат са-
лоҳиятини оширишга доир қўшимча чора-тад-
бирлар тўғрисида”ги ПФ-6244-сон фармонига 
мувофиқ республиканинг 24 та туман ва шаҳар-
лари қурилиш материалларини ишлаб чиқа-
ришга ихтисослаштирилганлиги маълумот учун 
қабул қилинсин.

2. Инвестициялар ва ташқи савдо вазир-
лиги, Иқтисодий тараққиёт ва камбағалликни 
қисқартириш вазирлиги, Қурилиш вазирлиги, 
“Ўзсаноат қурилишматериаллари” уюшмаси, 
Қорақалпоғистон Республикаси Вазирлар Кен-
гаши ва вилоятлар ҳокимликларининг:

1-иловага мувофиқ республиканинг 8 та ту-
манида хомашёни қазиб олишдан уни қайта 
ишлаш, лаборатория текширувидан ўтказиш, 
тайёр қурилиш ва пардозбоп материаллар 
ишлаб чиқаришгача қўшилган қиймат занжири-
ни яратувчи қурилиш материаллари кластер-
ларини ташкил этиш;

ЕР УЧАСТКАЛАРИДАН ФОЙДАЛАНИШДА 
ДАВЛАТ НАЗОРАТИ САМАРАДОРЛИГИНИ 
ОШИРИШ ЧОРА-ТАДБИРЛАРИ Тª¡РИСИДА

УЙ-ЖОЙЛАР ¯УРИЛИШИНИ ВА ¯УРИЛИШ 
МАТЕРИАЛЛАРИ САНОАТИНИ 

¯ªЛЛАБ-¯УВВАТЛАШНИНГ ¯ªШИМЧА 
ЧОРА-ТАДБИРЛАРИ Тª¡РИСИДА

ларини жадаллаштириш, шунингдек, Ўзбекис-
тон Республикаси Президентининг 2021 йил  
8 июндаги “Ер муносабатларида тенглик 
ва шаффофликни таъминлаш, ерга бўлган 
ҳуқуқларни ишончли ҳимоя қилиш ва уларни 
бозор активига айлантириш чора-тадбирлари 
тўғрисида”ги ПФ-6243-сон фармонида белги-
ланган вазифаларни бажариш мақсадида:

1. Ер участкаларидан оқилона фойдаланиш 
ва уларни муҳофаза қилиш соҳасида назорат-
ни янада кучайтириш мақсадида прокуратура 
органлари зиммасига қуйидаги қўшимча ва-
зифалар юклатилсин:

ер участкаларини ажратиш, янги ерларни 
ўзлаштириш ҳамда қишлоқ хўжалиги муома-
ласига киритиш билан боғлиқ республика 
ва маҳаллий дастурларда белгиланган тад-
бирларнинг ўз вақтида ва тўлиқ ижро этилиши 
юзасидан мунтазам назорат ўрнатиш;

2-иловага мувофиқ республиканинг 16 та ту-
ман ва шаҳарларида бошқа ҳудудлар билан 
саноат кооперациясини ташкил қилиш орқа-
ли қурилиш материаллари ишлаб чиқарилиши-
ни йўлга қўйиш;

ҳар бир ҳудудда камида биттадан қури-
лиш материалларини ишлаб чиқаришдан қури-
лиш объектларини лойиҳалаштириш ва тайёр 
кўп қаватли уй-жойлар қуришгача қўшилган 
қиймат занжирини яратувчи уй-жой қурили-
ши кластерларини ташкил этиш тўғрисидаги 
таклифлари маъқуллансин.

3. 2022 йилда янги ташкил этиладиган қури-
лиш материаллари ва уй-жой қурилиши клас-
терларини ташқи муҳандислик-коммуника-
ция тармоқлари билан таъминлаш дастури 

3-иловага мувофиқ тасдиқлансин.
4. Белгилансинки, 2022 йил 1 мартдан 

 бошлаб:
барча юридик шахсларга республикада 

ишлаб чиқариладиган цемент, цемент клинкери 
ва қурилиш ойнасини чекловларсиз тўғридан- 
тўғри шартномалар асосида (квотасиз) экспорт 
қилишга рухсат берилади;

Жуғрофий қамрови ва аҳоли сони бўйича 
БМТнинг бешта минтақавий комиссиясининг 
энг йирик органи бўлмиш ИИКОТО 1947 йил  
28 март куни ташкил этилган. Комиссия  

ªзбекистон — ИИКОТО: 
БАР¯АРОР РИВОЖЛАНИШ ЙªЛИДАГИ ²АМКОРЛИК

2 март куни Ўзбекистоннинг Бирлашган Миллатлар Ташкилотига 
аъзо бўлганига 30 йил тўлади. Ўтган йиллар давомида мамлакатимиз 
халқаро ҳамжамиятнинг фаол аъзоси сифатида ўзининг муносиб ўрнини 
эгаллашга муваффақ бўлди. Бугунги кунда Ўзбекистон БМТнинг барча 
тузилмалари билан самарали ҳамкорлик қилиб келмоқда. Иқтисодиёт 
соҳаси ҳамкорлик йўналишларидан бири ҳисобланади. Бу йўналишда 
БМТнинг Осиё ва Тинч океани учун иқтисодий ва ижтимоий комиссияси 
(ИИКОТО) мамлакатимизнинг муҳим ҳамкори ҳисобланади.

қароргоҳи Бангкок (Таиланд) шаҳрида жой-
лашган.  Комиссия 53 та овоз берувчи мам-
лакатдан, жумладан, МДҲнинг саккизта дав-
латидан (Россия, Озарбайжон, Арманистон,  

Қозоғистон, Қирғизис тон, Тожикистон, Турк-
манистон ва Ўзбекистон) ва сиёсий мус-
тақиллик даражасига етмаган 9 та ҳудуддан 
иборат бўлиб, улар маслаҳатчи овоз бериш 
ҳуқуқига эга ассоциация аъзолари мақомига 
эга. Тўрт давлат — Буюк Британия, Нидер-
ландия, АҚШ ва Франция “минтақавий бўл-
маган аъзолар”дир. ОТОИИК Ижрочи котиби 
лавозимида 2018 йил 1 ноябрдан буён БМТ 
Бош котиби ўринбосари Армида Сальсиа 
Алишахбана фаолият кўрсатиб келмоқда.

Давоми 6-бетда

елкасига офтоб 
теккан Янги¥аЁтиМ

Бу ерлар Тошкентнинг энг чекка жойлари ҳисобланарди. 1966 йилги 
зилзиладан сўнг шаҳар қаддини тиклаш учун собиқ иттифоқнинг турли 
республикаларидан ёрдамга келган қурувчилар вақтинча яшаб, сўнгра бузиб 
ташланишга мўлжалланган, ёғочдан ясалган, аҳоли томонидан “финская 
деревяшка” деб аталадиган уйлар ҳудуд кўркига соя ташлаб турарди. 

обод манзИллар

Ҳудудлар ҲаётИ

£ора£алпоFистон:
КЕНГ КªЛАМЛИ

ИСЛО²ОТЛАР САМАРАСИ
Жорий йил бошидан 
давлатимиз 
раҳбарининг тегишли 
қарорига мувофиқ 
мамлакатимизнинг 
барча ҳудудларида 
ҳоким ёрдамчилари 
иш бошлади. 
Халқимиз бу лавозим 
эгаларига бугунги 
ислоҳотларнинг янги 
босқичида юртимиз 
тараққиётига муносиб 
ҳисса қўшади, деган 
катта ишонч билан 
қарамоқда.
Мамлакатимиз 
раҳбари эса “Ҳоким 
ёрдамчилари 
Президентнинг 
маҳалладаги 
вакиллари 
ҳисобланади”, дея 
уларнинг фаолиятига 
юқори баҳо берди.

Ўз навбатида, Президентимиз “Биз ушбу 
стратегия доирасидаги Минтақавий қўшма 
режанинг 10 йиллик натижалари ва келгуси 
истиқболларига бағишланган халқаро кон-
ференцияни ўтказиш тарафдоримиз”, деб 
 таъкидлади.

Ҳаким Йўлдошев олган сурат.

Бошланиши 1-бетда

Бошланиши 1-бетда

Ўзбекистон Республикаси Президентининг
қ а Р о Р и

ЕР УЧАСТКАЛАРИДАН ФОЙДАЛАНИШДА ДАВЛАТ НАЗОРАТИ 
САМАРАДОРЛИГИНИ ОШИРИШ ЧОРА-ТАДБИРЛАРИ Тª¡РИСИДА

қишлоқ хўжалигига мўлжалланган ва мўл-
жалланмаган ер участкаларини ажратишда 
Ер кодексида белгиланган талабларга риоя қи-
линишини таъминлаш юзасидан доимий назо-
ратни амалга ошириш;

маҳаллий давлат ҳокимияти органларининг 
қарорларини ишлаб чиқиш, келишиш ва рўйхат-
дан ўтказишнинг ягона электрон — “E-qaror” 
тизимини (кейинги ўринларда — “E-qaror” 
электрон тизими) доимий равишда монито-
ринг қилиш ҳамда қонунчилик ҳужжатларига 
мувофиқ бўлмаган қарорларга нисбатан таъсир 
чораларини кўриб бориш;

ер участкаларини ўзбошимчалик билан 
эгаллаш ва улардан ноқонуний фойдаланиш 
ҳолатларини барвақт аниқлаш ҳамда ҳуқуқ-
бузарлик содир этган шахсларга нисбатан жа-
зонинг муқаррарлиги таъминланиши устидан 
қатъий прокурор назоратини ўрнатиш;

ер тўғрисидаги қонунчилик ҳужжатлари-
га риоя этилиши аҳволини мунтазам ўрганиб 
 бориш, соҳада ҳуқуқни қўллашнинг ягона 
 амалиётини шакллантириш;

илғор хорижий тажриба асосида ердан 
оқилона фойдаланиш бўйича таклифлар тай-
ёрлаш;

Қишлоқ хўжалигини ривожлантириш ва озиқ-
овқат таъминоти жамғармаси маблағлари, 
шунингдек, соҳага йўналтирилаётган тегишли 
бюджетдан ташқари маблағлар, халқаро молия 
институтлари ва хорижий ҳукумат молия ташки-
лотлари маблағлари мақсадли сарфланишини 
ўрганиб бориш.

2. Прокуратура органлари зиммасига юклан-
ган қўшимча вазифалар ижросини самарали 
ташкил этиш мақсадида Бош прокуратура тар-
кибида 8 та штат бирлигидан иборат бўлган Ер 
ресурслари талон-торож қилинишининг ол-
дини олиш бошқармаси (кейинги ўринларда —  
Бошқарма), Қорақалпоғистон Республикаси, ви-
лоятлар ва Тошкент шаҳар прокуратураларида 
эса умумий сони 56 та штат бирлигидан иборат 
бўлган Ер ресурслари талон-торож қилини-
шининг олдини олиш бўлимлари (кейинги 
ўринларда — бўлимлар) ташкил этилсин.

Янги ташкил этилаётган Бошқарма ва 
 бўлимлар прокуратура органларининг 32 та, 
 Қишлоқ хўжалиги вазирлиги тизимининг 15 та,  
Сув хўжалиги вазирлиги тизимининг 7 та, 
 Вазирлар Маҳкамаси ҳузуридаги Агросаноат 
мажмуи устидан назорат қилиш инспекцияси-
нинг 10 та штат бирликларини мақбуллашти-
риш ҳисобидан шакллантирилсин.

Бошқарма ва бўлимлар Ўзбекистон Респуб-
ликаси Президентининг 2021 йил 8 июндаги 
ПФ-6243-сон фармони билан ер тўғрисидаги 
қонун бузилиши ҳолатларини барвақт аниқлаш 
ва уларнинг олдини олишга қаратилган фаоли-
ятни мувофиқлаштириш бўйича Бош прокура-
тура ва ҳудудий прокуратураларга юклатилган 
вазифаларнинг ижро этиб борилишини ташкил-
лаштирсин.

3. Ер участкаларидан оқилона фойдаланиш 
ва муҳофаза қилишда жамоатчилик назорати-
ни кучайтириш мақсадида 2022 йил 1 март-
дан бошлаб шундай тартиб ўрнатилсинки, унга 
мувофиқ:

а) аҳоли ва фуқароларнинг ўзини ўзи бошқа-
риш органлари томонидан ер участкаларини 
ўзбошимчалик билан эгаллаш ва улардан ноқо-
нуний фойдаланиш ҳолатлари бўйича Бош про-
куратура (1007 қисқа рақами) ва Кадастр агент-
лигига (1097 қисқа рақами) юборилган фото-
сурат ва видеоёзувлар қонунчилик ҳужжатла-
рида белгиланган тартибда кўриб чиқилади;

б) фуқароларнинг ўзини ўзи бошқариш ор-
ганлари ҳамда маҳаллада тадбиркорликни ри-
вожлантириш, аҳоли бандлигини таъминлаш ва 
камбағалликни қисқартириш масалалари бўйи-
ча туман (шаҳар) ҳокимининг ёрдамчиларига 
(кейинги ўринларда — ҳоким ёрдамчилари) ўз 
ҳудудида қурилиши бошланган ҳар қандай бино 
ёки иншоотларнинг қонунийлигини аниқлаш 
бўйича маҳаллий ижро этувчи ҳокимият орган-
ларига, қурилиш ва кадастр органларига сўров 
юбориш ҳуқуқи берилади, бунда:

мазкур сўровлар 5 иш кунида мажбурий 
тартибда кўриб чиқилиб, қурилиши бошланган 
бино ва иншоотларга рухсат берувчи ҳужжат-
лар мавжуд ёки мавжуд эмаслиги тўғрисида 
маълумот тақдим этилади;

фуқароларнинг ўзини ўзи бошқариш органла-
ри сўровлар асосида олинган маълумотларни 
ўз биносида барча фуқаролар учун кўринарли 
бўлган жойда жойлаштиради ҳамда аниқланган 
ноқонуний ҳолатлар бўйича маълумотларни 
бир кунлик муддатда ер соҳасида назоратни 
амалга оширувчи органларга тақдим этади.

Кадастр агентлиги икки ой муддатда Ер 
кодексининг 84-моддасида назарда тутилган 
фото ва видео қайд этиш техника воситалари 
орқали ер участкаларини ўзбошимчалик билан 
эгаллаш ва ноқонуний фойдаланиш бўйича ха-
бар берган шахсларни пул мукофоти билан рағ-
батлантириш тартибини Вазирлар Маҳкамасига 
тасдиқлаш учун киритсин.

4. Белгилансинки, ерга оид ҳуқуқбузарлик-
ларнинг мониторингини юритиш бўйича яра-
тилган “Е-YER NAZORAT” автоматлаштирил-
ган ахборот тизимини (кейинги ўринларда — 
“Е-YER NAZORAT” тизими) такомиллаштириш 

мақсадида:
“Е-YER NAZORAT” тизимига ерга оид ҳуқуқ-

бузарликларни ўз вақтида киритиш ва ҳуқуқ-
бузарлик ишларини кўриб чиқиш натижалари 
тўғрисида маълумотларни жойлаштириш учун 
Кадастр агентлиги, Бош прокуратура, Ички 
ишлар вазирлиги, Қишлоқ хўжалиги вазирлиги, 
Экология ва атроф-муҳитни муҳофаза қилиш 
давлат қўмитаси, Мажбурий ижро бюроси ва 
уларнинг ҳудудий бўлинмалари ҳамда тегишли 
маҳаллий ижро этувчи ҳокимият органлари  
масъул ҳисобланади;

“Е-YER NAZORAT” тизимида ер участкалари 
билан боғлиқ содир этилган жиноятлар бўйича 
маълумотлар харитаси алоҳида юритилади.

Кадастр агентлиги Бош прокуратура ва 
 бошқа ваколатли органлар билан биргаликда 
бир ой муддатда “Е-YER NAZORAT” тизимига 
қўзғатилган жиноят ишлари ҳақидаги маълу-
мотларни киритиш тартибини белгиласин.

5. Маҳаллий ижро этувчи ҳокимият органла-
рининг ер муносабатларига доир ҳужжатлари 
қонунчилик ҳужжатларига мувофиқлигини таъ-
минлаш мақсадида шундай тартиб ўрнатил-
синки, унга кўра ташкил этилаётган Бошқарма 
Адлия вазирлиги билан биргаликда:

“E-qaror” электрон тизими орқали маҳаллий 
ижро этувчи ҳокимият органларининг ер му-
носабатларига доир ҳужжатларини доимий 
равишда мониторинг қилиб боради;

мониторинг натижаларига кўра қонунчилик 
ҳужжатларига мувофиқ бўлмаган қарорлар 
юзасидан дарҳол прокурор назорати таъсир 
чоралари қўлланилишини таъминлайди.

6. Қишлоқ хўжалиги вазирлиги, Сув хўжали-
ги вазирлиги, Транспорт вазирлиги, Энергетика 
вазирлиги, Соғлиқни сақлаш вазирлиги, Олий 
ва ўрта махсус таълим вазирлиги, Халқ таъли-
ми вазирлиги, Мактабгача таълим вазирлиги, 
Маданият вазирлиги, Спортни ривожлантириш 
вазирлиги, Туризм ва маданий мерос вазирлиги,  

Ички ишлар вазирлиги, Мудофаа вазирлиги, 
Ўрмон хўжалиги давлат қўмитаси, Экология ва 
атроф-муҳитни муҳофаза қилиш давлат қўми-
таси, Давлат геология ва минерал ресурслар 
қўмитаси, “Ҳудудгазтаъминот” АЖ, “Ўзтрансгаз” 
АЖ, “Ўзбекистон темир йўллари” АЖ, “Ўзбекис-
тон миллий электр тармоқлари” АЖ, “Ҳудудий 
электр тармоқлари” АЖ:

уч ой муддатда ўз тизимидаги корхона ва 
ташкилотларга тегишли бўлган ер участкала-
рини хатловдан ўтказсин ҳамда кейинчалик 
доимий равишда ер участкаларидан самарали 
фойдаланилишини ўрганиб борсин;

ҳар чоракда ўзига тегишли бўлган ер участ-
каларини муҳофаза қилиш бўйича амалга оши-
рилган ишлар ҳамда аниқланган ноқонуний ҳо-
латлар бўйича маълумотларни Бош прокурату-
рага тақдим этиб борсин.

Мазкур бандда назарда тутилган вазирлик 
ва идоралар раҳбарларига бириктирилган ер 
участкаларидан мақсадли ва оқилона фойда-
ланилиши ҳамда улар талон-торож қилиниши-
нинг олдини олиш бўйича шахсий масъулият 
юклатилсин.

7. “Ўзбеккосмос” агентлиги Кадастр агентли-
ги, манфаатдор вазирлик ва идоралар билан 
биргаликда 2022 йил якунига қадар синов та-
риқасида Тошкент шаҳрининг Мирзо Улуғбек ва 
Юнусобод туманлари ҳамда Тошкент вилоя-
тининг Қибрай ва Тошкент туманларида ўзбо-
шимчалик билан эгалланган ер участкаларини 
ҳамда ноқонуний бино ва иншоотларни космик 
суратларни қайта ишлаш орқали аниқлаш чора-
ларини кўрсин.

Вазирлик ва идоралар “Ўзбеккосмос” агент-
лиги сўровига асосан унга юклатилган вазифа-
ларни амалга ошириш учун зарур бўлган барча 
маълумотларнинг белгиланган тартибда тақ-
дим этилишини таъминласин.

Бунда космик суратларни олиш ва уларни 
қайта ишлаш билан боғлиқ харажатлар “Ўзбек-
космос” агентлиги ва Кадастр агентлигининг 
бюджетдан ташқари маблағлари ҳисобидан 
 қопланади.

“Ўзбеккосмос” агентлиги Кадастр агентлиги  
ва Бош прокуратура билан биргаликда ўтка-
зилган синов натижаларидан келиб чиқиб, 
ушбу амалиётни республиканинг бутун ҳу-
дудида жорий этиш юзасидан таклифларни  
2023 йил 1 мартга қадар Ўзбекистон Республи-
каси  Президенти Администрациясига киритсин.

8. Қорақалпоғистон Республикаси Вазирлар 
Кенгаши, вилоятлар ва Тошкент шаҳар, туман 
(шаҳар) ҳокимликлари ўзларининг юридик хиз-
матлари, ҳудудий адлия ва прокуратура орган-
лари билан биргаликда маҳаллий вакиллик ва 
ижроия ҳокимияти органларининг ер участка-
лари бериш ҳақидаги қарорларини қуйидаги 
график асосида хатловдан ўтказиб, уларнинг 
электрон нусхаларини ер участкаларига бўлган 
ҳуқуқларнинг давлат рўйхатидан ўтказилишини 
таъминлаш учун туман (шаҳар) сектор раҳбар-
лари ҳамда ҳоким ёрдамчиларига тақдим эти-
лишини таъминласин:

2022 йил 1 майга қадар — 2016-2021 йил-
ларда қабул қилинган қарорлар;

2022 йил 1 августга қадар — 2006-2015 
йилларда қабул қилинган қарорлар;

2023 йил 1 январга қадар — 2006 йилгача 
қабул қилинган қарорлар.

“Ўзархив” агентлиги ҳудудий адлия ва проку-
ратура органлари билан биргаликда 2022 йил 
якунига қадар давлат архивлари сақловига бе-
рилган фуқароларнинг ўзини ўзи бошқариш ор-
ганларининг ер участкалари бериш тўғрисидаги 
қарорлари, колхозлар аъзоларининг умумий 
мажлислари баённомалари, совхозлар ва бошқа 

қишлоқ хўжалиги ташкилотларининг буйруқла-
рини хатловдан ўтказиб, уларнинг электрон 
нусхаларини мунтазам равишда ер участкала-
рига бўлган ҳуқуқларнинг давлат рўйхатидан 
ўтказилишини таъминлаш учун туман (шаҳар) 
сектор раҳбарлари ҳамда ҳоким ёрдамчиларига 
тақдим этилишини таъминласин.

Ҳоким ёрдамчилари хатлов натижасида 
аниқланган ер участкаларига бўлган ҳуқуқлар-
нинг қонунчиликда белгиланган тартибда дав-
лат рўйхатидан ўтказилишида фуқароларга 
фаол амалий ёрдам кўрсатсин.

9. Ер кодексининг 831-моддасида ер участ-
каларидан мақсадли фойдаланилиши устидан 
давлат назоратини амалга ошириш хўжалик 
юритувчи субъектлар фаолиятини текшириш 
ҳисобланмаслиги белгиланганлиги маълумот 
учун қабул қилинсин.

Аҳолини сифатли ва арзон озиқ-овқат маҳсу-
лотлари билан таъминлаш, ер участкаларидан 
мақсадли ва оқилона фойдаланилиши устидан 
тизимли назорат ўрнатиш мақсадида:

Қишлоқ хўжалиги вазирлиги экин ерлари-
дан оқилона ва самарали фойдаланилиши, ре-
жадаги экинларнинг экилиши ва парваришла-
ниши аҳволи бўйича ҳар чоракда камида бир 
маротаба мониторинг ўтказсин;

Кадастр агентлиги ер тоифасидан қатъи 
назар барча турдаги ер участкалари ҳамда 
бино-иншоотларга бўлган ҳуқуқларни давлат 
рўйхатидан ўтказмаслик ҳолатларини аниқлаш, 
ер участкаларининг ўзбошимчалик билан эгал-
лаб олинишига ва чегараларини ўзбошимчалик 
билан ўзгартиришга йўл қўймаслик чораларини 
кўрсин, ердан мақсадли фойдаланилиши усти-
дан давлат назоратини кучайтирсин.

Қишлоқ хўжалиги вазирлиги ва Кадастр 
агентлиги амалга оширилган ишлар натижаси 
ҳақида ҳар чорак якунидан кейинги ойнинг 
5-санасига қадар Ўзбекистон Республика-
си Президенти Администрацияси, Вазирлар 
Маҳкамаси ва Бош прокуратурага ахборот бе-
риб борсин.

10. Ер тўғрисидаги қонун бузилиши ҳолат-
ларини аниқлаш юзасидан тезкор-қидирув 
фаолия ти самарадорлигини ошириш мақсадида 
Ички ишлар вазирлиги Тезкор-қидирув департа-
менти таркибида Ер ресурслари талон-торож 
қилинишига қарши курашиш бўлими, ҳудудий 
тезкор-қидирув хизматларида эса Ер ресурсла-
ри талон-торож қилинишига қарши курашиш 
бўлинмалари ташкил этилсин.

Янги ташкил этилаётган тузилмалар  
73 та штат бирлигидан иборат бўлиб, улар ички 
ишлар органларининг 30 та, адлия органлари 
ва муассасаларининг 43 та штат бирликларини 
мақбуллаштириш ҳисобидан шакллантирил-
син.

11. Белгилансинки:
прокуратура ва ички ишлар органлари тизи-

мида янги ташкил этилаётган тузилмаларга ўз-
ларига юклатилган вазифаларни амалга оши-
риш доирасида Қишлоқ хўжалиги вазирлиги 
ҳамда Кадастр агентлигининг учувчисиз учиш 
аппаратлари (дронлар)дан, заруратга кўра, 
тўловсиз фойдаланиш ҳуқуқи берилади;

Ички ишлар вазирлиги Тезкор-қидирув де-
партаменти таркибидаги Ер ресурслари та-
лон-торож қилинишига қарши курашиш бўлими 
ва унинг ҳудудий бўлинмаларининг ер муно-

сабатларига оид жиноятларга қарши курашиш 
фаолияти устидан назоратни амалга ошириш 
прокуратура органларининг мазкур қарор би-
лан ташкил этилаётган бошқарма ва бўлимла-
ри зиммасига юклатилади.

Кадастр агентлиги Ахборот технологияла-
ри ва коммуникацияларини ривожлантириш 
вазирлиги билан биргаликда уч ой муддатда 
прокуратура ва ички ишлар органлари тизими-
да янги ташкил этилаётган тузилмаларга кўч-
мас мулк объектлари, уларнинг мулкдорлари ва 
эгалик тарихи ҳақида маълумотларни Кўчмас 
мулк объектларига бўлган ҳуқуқларнинг Давлат 
реестридан онлайн олиш имкониятини яратсин.

12. Ҳуқуқни муҳофаза қилувчи органларнинг 
ташаббуси билан аниқланган ер тўғрисида-
ги қонун бузилиши ҳолатлари бўйича давлат 
манфаатларига етказилган зарарларни бел-
гиланган тартибда ундиришдан тушган маб-
лағларнинг 10 фоизи тегишинча мазкур орган-
ларнинг бюджетдан ташқари жамғармаларига 
ўтказиб борилсин.

Прокуратура ва ички ишлар органларининг 
янги ташкил этилаётган таркибий тузилмалари 
ходимларини уларга юклатилган вазифалардан 
ташқари бошқа ишларга жалб қилиш қатъий 
тақиқлансин.

13. Олий суд:
2022 йил 1 апрелга қадар ер участкаларида 

ўзбошимчалик билан қурилган бино ва иншоот-
ларни бузиш билан боғлиқ ишларни кўриш 
амалиётини умумлаштириб, бу тоифадаги 
ишларни кўришда ягона амалиётни шакллан-
тириш бўйича судларга зарурий тавсияларни 
берсин;

2022 йил 1 июлга қадар мулк ҳуқуқи эъти-
роф этилмаган кўчмас мулк объектлари билан 
боғлиқ ҳолатларни батафсил ўрганиш ишла-
рини ташкил этсин ҳамда натижалари бўйича 
Ўзбекистон Республикаси Президенти Админи-
страциясига таклифларни киритсин.

14. Бош прокуратура манфаатдор вазирлик 
ва идоралар билан биргаликда бир ой муддат-
да қонунчилик ҳужжатларига ушбу қарордан 
келиб чиқадиган ўзгартириш ва қўшимчалар 
тўғрисида таклифлар киритсин.

15. Бош прокуратура мазкур қарор талабла-
ридан келиб чиқиб бир ой муддатда Қорақал-
поғистон Республикаси, вилоятлар ва Тошкент 
шаҳар прокуратураларининг ташкилий-штат 
 тузилмаларини тасдиқласин.

Молия вазирлиги Бош прокуратура ва Ички 
ишлар вазирлиги билан биргаликда бир ой 
муддатда тегишинча Бош прокуратура, Ички 
ишлар вазирлиги, Қорақалпоғистон Республи-
каси, вилоятлар ва Тошкент шаҳар прокурату-
ралари ҳамда ички ишлар органларининг хара-
жатлар сметаси ва штатлар жадвалига ўзгарти-
ришлар киритсин.

16. Мазкур қарорнинг ижросини самара-
ли ташкил қилишга масъул ва шахсий жавоб-
гар этиб Бош прокурор Н.Т.Йўлдошев, ички 
ишлар вазири П.Р.Бобожонов, қишлоқ хўжалиги  
вазири Ж.А.Ходжаев ва Давлат солиқ қўмитаси  
раиси Ш.Д.Кудбиев белгилансин.

Қарор ижросини муҳокама қилиб бориш, 
ижро учун масъул идоралар фаолиятини му-
вофиқлаштириш ва назорат қилиш Ўзбекистон 
Республикаси Бош вазири А.Н.Арипов зимма-
сига юклансин.

Ўзбекистон Республикаси Президентининг
қ а Р о Р и

УЙ-ЖОЙЛАР ¯УРИЛИШИНИ ВА ¯УРИЛИШ МАТЕРИАЛЛАРИ САНОАТИНИ 
¯ªЛЛАБ-¯УВВАТЛАШНИНГ ¯ªШИМЧА ЧОРА-ТАДБИРЛАРИ Тª¡РИСИДА

2024 йил 1 январга қадар Экспортни рағ-
батлантириш агентлиги томонидан маҳаллий 
экспорт қилувчи корхоналарга (уларнинг вако-
латли вакилларига) қурилиш материалларини 
барча мамлакатларга, шу жумладан, чегара-
дош давлатларга автомобиль, темир йўл ва 
ҳаво транспортида ташиш харажатларининг 
50 фоизигача миқдорини компенсация қилишга 
субсидиялар тақдим этилади.

5. Молия вазирлиги Инвестициялар ва ташқи 
савдо вазирлиги ҳамда “Ўзсаноатқурилишбанк” 
АТБ билан биргаликда:

2022 йил якунига қадар капитал бозорлари 
конъюнктурасидан келиб чиқиб, қурилиш матери-
алларини ишлаб чиқариш лойиҳаларини молия-
лаштириш учун “Ўзсаноатқурилишбанк” АТБнинг 
300 миллион АҚШ доллари эквивалентидан 
кам бўлмаган миқдорда халқаро корпоратив об-
лигацияларини чиқариш ва жойлаштириш ҳамда 
уй-жой қурилиши кластерларини қўллаб-қувват-
лаш учун 150 миллион АҚШ доллари миқдори-
да Ҳукумат кафолатисиз хорижий кредит линия-
лари маблағларини жалб қилиш;

Ўзбекистон Республикаси Президентининг 
2021 йил 9 июндаги “Ҳудудларнинг саноат са-
лоҳиятини оширишга доир қўшимча чора-тад-
бирлар тўғрисида”ги ПФ-6244-сон фармонига 
кўра Тикланиш ва тараққиёт жамғармаси томо-
нидан “Ўзсаноатқурилишбанк” АТБга ажратил-
ган кредит линиясини 5 йил муддатга субор-
динар қарз сифатида қайта расмийлаштириш 
чораларини кўрсин.

6. Қурилиш вазирлиги қурилишда энергия 
тежамкор материалларни кенг жорий этиш 
орқали уй-жой қурилиши вақти ва таннархини 
пасайтириш мақсадида:

“Ўзсаноатқурилишматериаллари” уюшма-
си билан биргаликда бир ой муддатда ва ке-
йинчалик доимий равишда кўп қаватли уй-жой-
лар қурилишида мазкур қарорга 4-иловадаги 
рўйхатда келтирилган энергия тежамкор девор-
боп қурилиш материаллардан фойдаланиш-
нинг афзалликлари юзасидан кенг тарғибот 
қилиб борсин;

“Шаҳарсозлик ҳужжатлари экспертизаси” 
ДУК ва унинг филиаллари томонидан кўп қават-
ли уй-жойлар қурилиши бўйича лойиҳа-смета 
ҳужжатларини экспертизадан ўтказиш жараё-

нида уларда энергия тежамкор деворбоп қури-
лиш материаллари қўлланганлигига алоҳида 
эътибор қаратилишини таъминласин.

7. 2022-2023 йилларда янги норуда конла-
рини шакллантириш учун геология-қидирув 
ишларини амалга оширишнинг манзилли ре-
жаси 5-иловага мувофиқ тасдиқлансин.

Белгилаб қўйилсинки, мазкур қарорга 5-ило-
вага мувофиқ геология-қидирув ишларини 
амалга ошириш учун 2022-2023 йилларда Дав-
лат бюджетидан Давлат геология ва минерал 
ресурслар қўмитасига геология-қидирув ишла-
ри учун ажратиладиган маблағлар доирасида 
100 миллиард сўм миқдорида маблағ ажра-
тилади.

8. Давлат геология ва минерал ресурслар 
қўмитаси вилоятлар ҳокимликлари билан бир-
галикда бир ой муддатда 400 та фойдали қа-
зилма кон участкалари аукцион савдоларига 
чиқарилишини таъминласин.

9. Хоразм вилояти учун Ўзбекистон Респуб-
ликаси Президентининг 2021 йил 25 августдаги 
“Инвестиция лойиҳаларини ташқи инфратузил-
ма билан таъминлаш чора-тадбирлари тўғри-
сида”ги ПҚ-5233-сон қарорига мувофиқ зарур 

ташқи муҳандислик-коммуникация тармоқлари 
билан Давлат бюджети маблағлари ҳисобидан 
таъминланадиган инвестиция лойиҳалари қий-
мати камида 50 миллиард сўм миқдорида 
белгилансин.

Бунда, ушбу тартибга кўра қиймати 50 мил-
лиард сўмдан 200 миллиард сўмгача бўлган 
инвестиция лойиҳаларини ташқи муҳандис-
лик-коммуникация тармоқлари билан таъмин-
лаш харажатлари ушбу лойиҳалар қийматининг 
20 фоизидан ошмаслиги лозим.

10. Уй-жойлар қурилишини ва қурилиш ма-
териаллари саноатини янада ривожлантириш 
бўйича чора-тадбирлар режаси 6-иловага му-
вофиқ тасдиқлансин.

11. Ўзбекистон Республикаси Президенти-
нинг айрим қарорларига 7-иловага мувофиқ  
ўзгартиришлар киритилсин.

12. Инвестициялар ва ташқи савдо вазирлиги  

Қурилиш вазирлиги, манфаатдор вазирлик ва 
идоралар билан биргаликда икки ой муддатда 
қонунчилик ҳужжатларига ушбу қарордан келиб 
чиқадиган ўзгартириш ва қўшимчалар тўғриси-
да Вазирлар Маҳкамасига таклифлар киритсин.

13. Мазкур қарор ижросини самарали таш-
кил қилишга масъул ва шахсий жавобгар этиб 
инвестициялар ва ташқи савдо вазирининг би-
ринчи ўринбосари A.Б.Воитов, “Ўзсаноатқури-
лишматериаллари” уюшмаси ҳузуридаги Қури-
лиш материаллари саноатини ривожлантириш 
бўйича кенгаш раиси С.С.Аннакличев, Қорақал-
поғистон Республикаси Вазирлар Кенгаши  
Раиси, вилоятлар ва Тошкент шаҳар ҳокимлари 
белгилансин.

Қарор ижросини муҳокама қилиб бориш, 
ижро учун масъул идоралар фаолиятини муво-
фиқлаштириш ва назорат қилиш Бош вазир ўрин-
босари С.У.Умурзаков зиммасига юклансин.

Ўзбекистон республикаси
         Президенти                                         Ш.мИрзИёЕВ

Тошкент шаҳри, 
2022 йил 21 февраль

Ўзбекистон республикаси
         Президенти                            Ш.мИрзИёЕВ

Тошкент шаҳри, 
2022 йил 21 февраль

БМТ Махсус Маърузачиси ЎзБекисТон ПрезиденТи 
Билан МулоқоТи, шунингдек, кенг жаМоаТчилик 
ишТирокидаги МаТБуоТ анжуМани ва Брифингларда 
ҳаМ ЎзБекисТоннинг “Меҳр” оПерацияси доирасида 
фуқароларни МаМлакаТга қайТариш, реаБилиТация ва 
реинТеграция қилиш Борасидаги саъй-ҳаракаТларини 
юксак Баҳолади.

Инсон қадрИ учун

Бўлажак Тошкент халқаро  анжумани Ўзбекис-
тон Президентининг айни шу  ташаббуси дои-
расида ташкил этилмоқда. Конференциянинг 
БМТ шафелигида, хал қаро ва минтақавий таш-
килотлар иштирокида ўтказилаётгани Ўзбе-
кистон олиб бораётган сиёсат ва унинг жаҳон 
минбарларидан  эълон қилинган ташаббуслари 
 хал қаро ҳамжа мият томонидан кенг ҳамда қатъ-
ий қўллаб- қувватланаётганини кўрсатади.

Бугунги кунда Марказий Осиё ҳудуди мин-
тақавий ривожланишнинг барча жиҳатларига —  
сиёсат ва иқтисодиёт, экология ва маданий- 
гуманитар мезонларга таъсир кўрсатувчи жид-
дий геосиёсий ўзгаришлар даврини  босиб 
ўтмоқда. Ўзбекистон Президенти Шавкат 
 Мирзиёев 2019 йили Марказий Осиё давлатла-
ри раҳбарларининг Маслаҳат учрашувида қайд 
этганидек, “Марказий Осиё геостратегик жой-
лашувига кўра, минг йиллар давомида жаҳон 
миқёсидаги жараёнлар марказида бўлиб келган. 
Бизнинг минтақамиз доимо ўзининг бой мада-
ний-тарихий мероси билан Европа, Яқин Шарқ, 
Жанубий ва Шарқий Осиёни боғлайдиган ноёб 
кўприк бўлиб хизмат қилган”.

Бундай ёндашув минтақанинг ялпи сиё-
сий-иқтисодий ва маданий-гуманитар манзара-
сига ижобий таъсир кўрсатмай қолмади. Ушбу 
сиёсат асосини “Марказий Осиёни хавфсиз-
лик, изчиллик ва барқарор ривожланиш мин-
тақасига айлантириш устуворлиги” ташкил 
этади. Ҳозирги пайтда минтақамизда корона-
вирус пандемиясининг оқибатларига қарамай 
ҳамкорликнинг чуқурлашуви бўйича барқарор 
тенденция кузатилмоқда.

Глобал аксилтеррор 
стратегияси ва Янги Ўзбекистон 

тараққиёт стратегияси
БМТнинг 2006 йил 8 сентябрда қабул қилинган 

Глобал аксилтеррор стратегиясининг тўртта асо-
сий қисмидан биттаси инсон ҳуқуқлари мавзусига 
бағиш ланган. Ушбу бўлим “Инсон ҳуқуқларининг 
умумжаҳон миқёсида ҳурмат қилиниши ва қонун 

ТЕРРОРИЗМГА ¯АРШИ КУРАШДА
ИНСОН ²У¯У¯ЛАРИНИ ТАЪМИНЛАШ

устуворлигини терроризмга қарши курашнинг асо-
сий таянчи сифатида таъминлаш бўйича чора-тад-
бирлар”, деб номланганини қайд этиш лозим.

Глобал аксилтеррор стратегиясида эътироф 
этилганидек, терроризмга қарши курашиш ва инсон 
ҳуқуқларини ҳимоя қилиш борасида амалга ошири-
ладиган таъсирчан чора-тадбирларнинг бири бош-
қасини асло инкор этмайди. Аксинча, улар ўзаро 
бир-бирини тўлдириб, терроризм жабрдийдалари-
нинг ҳуқуқларини қўллаб-қувватлаш ва ҳимоя қилиш 
учун ниҳоятда зарур ҳисобланади.

Шуни ҳам алоҳида таъкидлаш керакки,  
“2022-2026 йилларга мўлжалланган Янги Ўзбе-
кистоннинг тараққиёт стратегияси”даги олтинчи 
устувор йўналиш “Миллий манфаатлардан келиб 
чиққан ҳолда умумбашарий муаммоларга ёнда-
шиш” деб номлангани бежиз эмас.

Айниқса, ушбу устувор йўналишнинг “Экстремизм 
ва терроризмга қарши курашишнинг самарали меха-
низмларини шакллантириш” сарлавҳали 82-мақсади 
муҳим аҳамият касб этади. Ҳозирги вақтда Тараққиёт 
стратегияси доирасида, жумладан:

— экстремизм ва терроризмни келтириб чиқа-
рувчи омилларнинг олдини олишга қаратилган 
превентив механизмларни такомиллаштириш, 
ижтимоий-маънавий муҳитни яхшилаш, ёт ғоя-
лар таъсирининг олдини олиш ва бундай таъ-
сирга тушиб қолганлар билан тизимли ишлаш 
орқали уларнинг муаммоларини бартараф этиш;

— аҳоли, айниқса, ёш авлодда терроризм ва 
экстремизм мафкурасига қарши қатъий ва барқа-
рор иммунитетни шакллантириш;

— экстремизм ва терроризмга қарши курашиш-
нинг халқаро-ҳуқуқий асосларини такомиллашти-
риш ҳамда хорижий давлатлар, минтақавий ва 
халқаро ташкилотлар билан экстремизм ва терро-
ризмга қарши курашиш соҳасидаги ҳамкорликнинг 

шартномавий-ҳуқуқий асосларини кенгайтириш;
— дипломатик ваколатхоналар ва консуллик 

муассасалари, Ташқи меҳнат миграцияси агент-
лиги, шунингдек, чет элга узоқ вақтга кетаётган 
ҳамда яшаб келаётган фуқаролар билан шуғулла-
нувчи бошқа идораларнинг кадрлар салоҳияти ва 
ресурсларини мустаҳкамлаш;

— хорижий давлатлар ва халқаро ташкилот-
лар билан экстремизм, терроризм ва уларни мо-
лиялаштиришга қарши кураш соҳасида ахборот 
ҳамда тажриба алмашиш;

— фаолияти экстремизм ва терроризмга қар-
ши курашишга қаратилган халқаро ва минтақавий 
ташкилотларда фаол иштирок этиш;

— Марказий Осиёда БМТнинг Глобал аксил-
террор стратегиясини амалга ошириш бўйича 
ҳамкорликдаги саъй-ҳаракатларни биргаликдаги 
ҳаракатлар режаси доирасида мувофиқлашти-
риш;

— Марказий Осиёда экстремизм ва терро-
ризмга қарши курашиш бўйича биргаликдаги 
ишлар доирасида ахборот алмашинуви ва ҳам-
корликни ривожлантиришга ёрдам берувчи хал-
қаро ташаббусларни амалга оширишда Ўзбекис-
тоннинг ролини кенгайтириш;

— дунё ҳамжамияти ва минтақавий ташкилот-
лар эътиборини Афғонистонда тинчлик ва ҳам-
жиҳатликни таъминлашга жалб қилиш борасидаги 
ташаббусларни жадаллаштириш ва ушбу мамла-
катни минтақавий ҳамкорлик жараёнларига, шу 
жумладан, экстремизм ва терроризмга қарши ку-
рашишга жалб қилиш каби муҳим масалалар дои-
расида изчил ишлар бошлаб юборилган.

Халқаро конференцияда инсон ҳуқуқлари ма-
салаларига катта эътибор қаратилаётгани, таъбир 
жоиз бўлса, Президент Шавкат Мирзиёевнинг янги 
Ўзбекистонни бунёд этиш йўлида илгари сурган 
“Инсон қадри учун” тамойили билан ўзаро уйғун 
ва ҳамоҳангдир. Буни анжуман доирасида “Инсон 
ҳуқуқларининг умумжаҳон миқёсида ҳурмат қили-
ниши ва қонун устуворлиги таъминланиши — тер-
роризмга қарши курашнинг асосий таянчи” мавзуси 
алоҳида сессия мажлисида муҳокама қилиниши 
кўзда тутилаётгани ҳам яққол тасдиқлайди.

Мамлакатимиз БМТнинг Глобал аксилтеррор 
стратегиясини қўллаб-қувватлаган, терроризм ва 
диний экстремизмга қарши курашиш бўйича 14 та 
халқаро конвенция ҳамда протоколни ратифика-
ция қилган.

Бундан ташқари, бу борада мамлакатимизда 
“Экстремизмга қарши курашиш тўғрисида”, “Терро-
ризмга қарши кураш тўғрисида”, “Жиноий фаолият-
дан олинган даромадларни легаллаштиришга, тер-
роризмни молиялаштиришга ва оммавий қирғин 
қуролини тарқатишни молиялаштиришга қарши ку-
рашиш тўғрисида”ги қонунлар ҳамда бош қа норма-
тив-ҳуқуқий ҳужжатлар қабул қилинган.

БМТ ва Ўзбекистон: терроризмга 
қарши кураш ва инсон 

ҳуқуқлари соҳасида ҳамкорлик

2021 йил 16 декабрь куни БМТ Бош Ассамблея-
сининг 76-сессиясида “Терроризм ва инсон ҳуқуқла-
ри” номли 76/169-сонли резолюция қабул қилинди. 
Резолюцияда терроризм ҳамда терроризм учун 
шароит яратадиган зўравонлик экстремизмининг 
барча хуружлари, усул ва амалиётлари, қайси шакл 
ва кўринишда юз бериши, қаерда ва ким томонидан 
содир этилиши, қандай мотивация ё молиявий, мод-
дий ёки сиёсий қўллаб-қувватлаш негизида содир 
этилишидан қатъи назар, халқаро ҳуқуққа мутлақо 
мос келмайдиган хатти-ҳаракат сифатида сўзсиз қо-
раланиши таъкидланган.

БМТ Бош Ассамблеясининг резолюциясида, 
шунингдек, терроризм ҳамда терроризм учун ша-
роит яратадиган зўравонлик экстремизми инсон 
ҳуқуқлари, эркинликлари ва қонуний манфаатла-
рини тўла рўёбга чиқаришга ғов бўлишига эъти-
бор қаратилган. Бу салбий омиллар туфайли эса, 
бир томондан, инсоннинг сиёсий, шахсий, иқтисо-
дий, ижтимоий ва маданий ҳуқуқларини амалга 
ошириш йўлида тўсиқлар юзага келса, иккинчи 
томондан, давлатларнинг ҳудудий яхлитлиги ва 
хавфсизлиги, ҳукуматларнинг барқарорлиги, ҳуқуқ 
ва демократиянинг устуворлиги, янада ташвишла-

нарлиси, дунёда фаровон жамиятлар, халқаро 
тинчлик ҳамда хавфсизликнинг мавжудлиги улкан 
таҳдид остида қолади.

Бундан ташқари, мазкур резолюцияда барча 
давлатлар ҳукуматларидан БМТ Инсон ҳуқуқлари 
бўйича кенгашининг Терроризмга қарши курашда 
инсон ҳуқуқларини рағбатлантириш ва ҳимоя қи-
лиш масалалари бўйича махсус маърузачисига 
унинг зиммасига юкланган вазифа ҳамда маж-
буриятларни бажаришида ҳар томонлама ёрдам 
кўрсатиши сўралган.

Шу ўринда БМТ Махсус маърузачиси Фион-
нуала Ни Аолайннинг мамлакатимизга 2021 йил  
28 ноябрь – 7 декабрь кунлари амалга оширган 
ташрифи давомида Ўзбекистон томони у билан 
яқин ҳамкорликда иш олиб боргани ҳақида мухта-
сар тўхталиш мақсадга мувофиқдир.

Ўзбекистон Республикаси Президенти 
 Шавкат Мирзиёев БМТ Махсус маърузачиси   
Ф.Ни  Аолайнни қабул қилди. Мулоқот чоғида  
Ўзбекистоннинг БМТ органлари ва ҳуқуқни ҳимоя 
қилиш институтлари билан шериклигини мус-
таҳкамлашга қаратилган қатор қўшма халқаро 
тадбирлар ўтказишга келишиб олинди.

БМТ Махсус маърузачиси Ўзбекистон 
 Президенти билан мулоқоти, шунингдек, кенг жа-
моатчилик иштирокидаги матбуот анжумани ва 
брифинг ларда ҳам Ўзбекистоннинг “Меҳр” опе-
рацияси доирасида фуқароларни мамлакатга 
қайтариш, реабилитация ва реинтеграция қилиш 
борасидаги саъй-ҳаракатларини юксак баҳолади.

Ф.Ни Аолайн Сурия, Ироқ ва Афғонистондан 
қайтиб келган шахсларнинг реабилитация марка-
зига ташриф буюрди. Тошкент вилояти Бўстонлиқ 
туманидаги мазкур масканда ўз вақтида “қайноқ 
нуқта”лардан олиб чиқилган аёллар ва болаларни 
реабилитация қилиш учун яратилган шароитлар 
билан танишди.

“Оила бирлиги ва жамиятнинг қўллаб-қувват-
лашига асосланган ўзбек модели репатриация 
қилиш, боланинг манфаатини кўзлаш ва сиёсий, 
ҳуқуқий ва ижтимоий ҳаракатлар марказида ўчоқ-
ли ҳудудлардан қайтган аёлларни самарали реин-
теграция қилиш бўйича энг яхши амалиёт наму-
насидир”, деди БМТ Махсус маърузачиси.

Жаҳон ҳамжамияти ва 
Ўзбекистоннинг 

“Меҳр” операцияси
Маълумки, БМТ Инсон ҳуқуқлари бўйича кенга-

шининг 47-сессияси доирасида 2021 йил 5 июль 
куни “Сурия ва Ироқдан олиб келинган аёллар ва 
болаларнинг реабилитацияси ҳамда реинтегра-
цияси” мавзусида ташкил этилган онлайн-тадбир-
да Ўзбекистон вакиллари иштирок этди. Мазкур 
семинарда Суриянинг шимоли-шарқий қисмида 
жойлашган “Ал-Ҳол” ва “Рож” лагерларида қарийб 
70 минг инсон — 57 давлат фуқаролари ҳисобла-
нувчи асосан, аёллар ва болалар оғир аҳволда 
сақланаётгани ташвиш билан қайд этилди.

Шуни алоҳида таъкидлаш жоизки, 2019 йилдан 
буён Ўзбекистон Сурия, Ироқ ва Афғонистондаги 
аёллар ва болаларни қайтариш бўйича бешта “Меҳр” 
операциясини ўтказди. Можароли ҳудудлардан мам-
лакатга жами 531 нафар фуқаро олиб келинди.

Жаҳон ҳамжамияти Ўзбекистоннинг ўз фуқаро-
ларини можароли ҳудудлар, шу жумладан, Ироқ 
ва Суриядан Ватанига қайтариш ва реинтегра-
цияси бўйича ҳаракатларини олқишлади. Бундай 
саъй-ҳаракатларда Ўзбекистон каби фаоллик кўр-
сатган мамлакатлар кам экани эътироф этилди.

Халқаро экспертларнинг фикрича, бу саъй- 
ҳаракатлар болаларни жабрланувчилар сифа-

акмал саИдоВ,
Инсон ҳуқуқлари бўйича 
Ўзбекистон республикаси
миллий маркази директори

Глобал аксИлтЕррор 
стратЕГИясИда 
эътИроф этИлГанИдЕк, 
тЕррорИзмГа қарШИ 
кураШИШ Ва Инсон 
ҲуқуқларИнИ ҲИмоя 
қИлИШ борасИда 
амалГа оШИрИладИГан 
таъсИрчан чора-
тадбИрларнИнГ бИрИ 
боШқасИнИ асло Инкор 
этмайдИ. аксИнча, 
улар Ўзаро бИр-бИрИнИ 
тЎлдИрИб, тЕррорИзм 
жабрдИйдаларИнИнГ 
ҲуқуқларИнИ қЎллаб-
қуВВатлаШ Ва ҲИмоя 
қИлИШ учун нИҲоятда 
зарур ҲИсобланадИ.

тида тан олишга ҳамда болалар ва аёллар учун 
гендер масалалари инобатга олинган ҳамжамият-
лар даражасидаги реинтеграция дастурлари ёр-
дамида уларнинг шахсий манфаатларини ҳимоя 
қилиш зарурлигига асослангани билан ниҳоятда 
аҳамиятлидир.

Янада муҳими, кучли техник ёрдам кўрсатиш 
ва инсон салоҳиятини кучайтириш орқали амалга 
оширилган ушбу саъй-ҳаракатлар инсон ҳуқуқла-
рини амалга ошириш, демократияни ривожлан-
тириш ва қонун устуворлигини мустаҳкамлашга 
хизмат қилади.

Ватанига қайтиб келган болалар, аёллар ва 
 оилаларнинг жамиятга қайтадан интеграциялашу-
ви, бир томондан, уларнинг ижтимоий жиҳатдан як-
каланиб қолишига барҳам берса, иккинчи томондан, 
жамиятда камбағалликни камайтириш орқали тинч-
лик ва барқарорликни мустаҳкамлайди.

БМТ Махсус маърузачиси Ф.Ни Аолайн тер-
роризм ва экстремизмга қарши курашдаги янги 
ёндашувларни алоҳида қайд этди. Бинобарин, 
Ўзбекистон халқаро майдонда терроризмга қар-
ши курашда фаол иштирок этмоқда. Халқаро ак-
силтеррор коалициялар фаолиятини изчил қўл-
лаб-қувватламоқда. Хусусан, мамлакатимиз БМТ 
Аксилтеррор қўмитаси ва МДҲ Аксилтеррор мар-
кази фаолиятида қатнашиб келади.

Хулоса қилиб айтганда, Тошкент халқаро кон-
ференциясида БМТ Глобал аксилтеррор страте-
гиясини амалга ошириш бўйича Марказий Осиё 
мамлакатлари ҳамкорлигининг ноёб тажрибаси 
тақдим этилади.

Шунингдек, анжуманда терроризмга қарши 
кураш борасидаги халқаро ва минтақавий саъй- 
ҳаракатларни бирлаштиришда БМТнинг ролини 
кенгайтириш ва давлатлар салоҳиятини мус-
таҳкамлаш, ушбу мураккаб жараёнларда инсон 
ҳуқуқлари ва қонун устуворлигини таъминлаш ис-
тиқболлари кенг муҳокама қилиниши кутилмоқда.

2 март — ªзбекистон бмтга аъзо бªлган кун

ªзбекистон — ИИКОТО: 
БАР¯АРОР РИВОЖЛАНИШ ЙªЛИДАГИ ²АМКОРЛИК

Комиссия фаолияти минтақавий ва 
субрегионал ҳамкорликни кенгайтириш, 
шунингдек, давлат органларига тўғри-
дан-тўғри маслаҳат бериш, учрашувлар 
ўтказиш, зарур материаллар тақдим этиш, 
миллатлараро алоқаларни мустаҳкам-
лаш, минтақавий таж риба ва маълумот-
ларни умумлаштиришга қаратилган турли 
маслаҳат ва техник ёрдам кўрсатиш орқа-
ли Осиё-Тинч океани минтақаси мамла-
катларининг ижтимоий-иқтисодий ривож-
ланишига ҳисса қўшишга қаратилган.

 Комиссияда тўққизта қўмита мавжуд 
бўлиб, қўмита сессиялари ҳар икки йил-
да бир маротаба ўтказилади.

Ўзбекистон 1992 йил 31 июль куни 
ИИКОТОга аъзо бўлди. Мамлакатимиз-
нинг Бангкокдаги Бош консули бир вақт-
нинг ўзида Ўзбекистоннинг комиссиядаги 
вакили вазифасини бажаради.

Комиссия доирасида Ўзбекистон Осиё 
автомобиль йўллари тармоғи тўғрисида-
ги ҳукуматлараро битимда (2005 йил), 
Транс-Осиё темир йўл тармоғи тўғриси-
даги ҳукуматлараро битимда (2009 йил), 
шунингдек, қуруқлик портлари тўғриси-
даги ҳукуматлараро битимда (2021 йил) 
иштирок этиб келмоқда.

Ташкилот, шунингдек, Ўзбекистоннинг 
Жаҳон савдо ташкилотига аъзо бўлиши-
га яқиндан кўмаклашмоқда.

Ўзбекистон 2021 йил ноябрь ойида 
ИИКОТОнинг барқарор ривожланиш учун 
космик технологиялардан фойдаланиш 
бўйича минтақавий дастурига аъзо бўл-
ди. Вазирлар Маҳкамаси ушбу минтақа-
вий дастур доирасида Ўзбекистон ҳам-
корлигини амалга ошириш бўйича “йўл 
харитаси”ни ишлаб чиқди ва қабул қилди.

Ўзбекистон Президентининг Осиё- 
Тинч океани минтақасида барқарор 

транспортни ривожлантириш тўғрисида-
ги дек ларацияга ўзгартишлар киритиш 
ҳақидаги 2021 йил 14-17 декабрь кунла-
ри ИИКОТО транспорт вазирлари конфе-
ренциясида қабул қилинган ташаббусла-
рини амалга ошириш масаласи ИИКОТО 
раҳбарияти билан биргаликда ишлаб 
чиқилмоқда.

Минтақавий ҳамкорликни ривожлан-
тириш ва Марказий Осиё давлатлари-
нинг БМТ ташкилотлари билан ўзаро 
алоқаларини мустаҳкамлаш мақсадида 
ИИКОТО БМТ Тараққиёт дастури билан 
ҳамкорликда Марказий Осиё мамлакат-
лари учун махсус дастурни амалга ошир-
моқда. Унда ижтимоий-иқтисодий соҳада 
аниқ лойиҳаларни ҳаётга татбиқ этиш, 
шунингдек, БМТ минтақавий комиссия-
ларидан иккитасининг аъзоси бўлган 
Марказий Осиё мамлакатларига техник 
ёрдам кўрсатиш кўзда тутилган.

Ўзбекистоннинг БМТга аъзо бўлга-
нига 30 йил тўлиши муносабати билан  
ИИКОТО раҳбарияти “Дунё” АА агентлиги 
мухбирига берган интервью чоғида икки 
томонлама ҳамкорлик натижасида эри-
шилган муваффақиятлар ва истиқболдаги 
вазифалар ҳақида фикр билдирди.

Армида Сальсиа Алисшахбана,
БМТ Бош котибининг ўринбосари 

ва ИИКОТО Ижрочи котиби:
— Ўзбекистон ва унинг халқига Осиё 

ва Тинч океани учун БМТ Иқтисодий ва 

ижтимоий комиссияси номидан ўз таб-
рикларимни йўллайман. БМТнинг Осиё 
минтақасидаги минтақавий маркази си-
фатида ИИКОТО ҳозирги пайтда 2030 
йилгача Барқарор ривожланиш бўйича 
кун тартибини амалга ошириш, тран-
счегаравий асосий масалаларни ҳал 
қилиш ва савдо, транспорт ва бошқа 
минтақавий устувор йўналишларни 
белгилашда минтақавий ҳамкорлик ри-
вожлантирилишига стратегик эътибор 
қаратмоқда.

Осиё минтақаси ҳукуматларининг яна-
да самарали тикланишини қўллаб-қувват-
лаш мақсадида БМТ Бош котиби Антониу  
Гутерриш томонидан таклиф қилинган 
“БМТнинг COVID-19га зудлик билан ижти-
моий-иқтисодий жавоб бериш бўйича дас-
тури”га мувофиқ, ИИКОТО COVID-19га 
ижтимоий-иқтисодий жавоб бериш бўйича 
дастурини ишлаб чиқди.

ИИКОТО ушбу ҳужжат доирасида қу-
йидаги учта йўналишда фаолият юрит-
моқда:

— одамларни ҳимоя қилиш ва уларга 
сармоя киритиш, жамият ва жамоалар-
нинг, айниқса, аёллар ва заиф гуруҳлар-
нинг барқарорлигини ошириш;

— 2030 йил кун тартиби ва Париж ке-
лишувига мувофиқ, фискал ва пул-кре-
дит рағбатлантириши орқали барқарор 
ва инклюзив иқтисодий тикланишни рағ-
батлантириш;

— савдо, инвестиция, транспорт ва 

рақамли алоқаларни минтақавий ва суб-
минтақавий мувофиқлаштириш ҳамда ки-
чик ва ўрта корхоналарни қўллаб-қувват-
лаш орқали қиймат занжирларини тиклаш 
ва уларнинг барқарорлигини ошириш.

Шу мақсадда ИИКОТО ва Ўзбекис-
тон транспорт инфратузилмасини ри-
вожлантириш, шунингдек, транспорт 
тартибини соддалаштириш, юкларни 
транзит ташиш ва транспорт харажатла-
рини камайтириш каби бир қатор муҳим 
устувор йўналишлар бўйича ҳамкорлик 
қилмоқда.

ИИКОТО Ўзбекистон иштирок этади-
ган, транспорт инфратузилмасини ри-
вожлантириш бўйича Осиё автомобиль 
йўллари ва Транс-Осиё темир йўллари 
тармоқлари бўйича ҳукуматлараро ке-
лишувларни амалга оширишда мин-
тақавий платформа сифатида хизмат 
қилади. Комиссия Ўзбекистон билан 
қуруқлик портлари тўғрисидаги ҳуку-
матлараро битимга қўшилиш юзасидан 
иш олиб бормоқда. Бу унинг халқаро 
интермодал транспорт ва логистика ти-
зимларига янада интеграциялашувига 
кўмаклашади.

Ўзбекистонда транспорт соҳасини та-
комиллаштириш ва мустаҳкамлаш бора-
сидаги саъй-ҳаракатлар мамлакатнинг 
бошқа давлатлар билан савдо имкони-
ятларини кенгайтиришга қаратилган. 
Ўзбекистоннинг Осиё-Тинч океани мин-
тақасида трансчегаравий қоғозсиз сав-

дони соддалаштириш бўйича доиравий 
битимга қўшилиши бу мақсадга эришиш-
нинг асосий воситаларидан биридир.

Ушбу ҳужжат Ўзбекистоннинг денгиз-
га чиқиш имконияти жуда камлиги билан 
боғлиқ аҳволни юмшатиши мумкин. Чунки 
у қўшни транзит давлатлар билан савдо 
ахборотининг электрон алмашувини осон-
лаштириш орқали савдо товарлари ҳара-
катланишига ёрдам беради. Бу эса чегара-
дан ўтиш вақти ва транзит тартибларининг 
қисқаришига олиб келади.

Булар ИИКОТО жорий йилда қабул 
қилинган БМТ-Ўзбекистон “йўл харита-
си” доирасида Ўзбекистон ҳукумати би-
лан ҳамкорлик қиладиган соҳаларнинг 
айримларидир. Биз бутун Ўзбекистон 
халқининг фаровонлигини ва барқарор 
келажагини қуриш учун яқин ҳамкорлик-
ни давом эттиришдан бениҳоя хурсанд-
миз.

Веймин Рен,
ИИКОТО транспорт бўлими дирек-

тори:
— ИИКОТО Ўзбекистон билан транс-

порт соҳасида жуда яхши алоқаларга 
эга. Томонлар ўртасидаги ҳамкорлик  
2019 йили Ўзбекистон Транспорт вазир-
лиги ташкил этилганидан буён транспорт 
ва иқтисодий ўсиш ўртасидаги муносабат-
лар нуқтаи назаридан янада мустаҳкам-
ланди. Транспорт алоқаси минтақавий 
транспорт тармоғига интеграцияни  

кучайтириш ва иқтисодий ўсишнинг асо-
сий омили, деб ҳисоблайман.

Биз Ўзбекистоннинг транспорт инфра-
тузилмасини ривожлантириш, транзит 
салоҳияти, трансчегаравий транспортни 
осонлаштириш ва транспорт харажатла-
рини камайтириш бўйича устувор мақ-
садларидан жуда яхши хабардормиз.

ИИКОТО бу масалада Ўзбекистон 
билан яқиндан ҳамкорлик қилмоқда. Шу 
боис, ИИКОТО томонидан илгари су-
рилган биринчи минтақавий транспорт 
инфратузилмаси тармоғини таъкидлаш-
ни истардим. Осиё автомагистрали тар-
моғи ва Транс-Осиё темир йўл тармоғи 
ҳукуматлараро келишувининг амалга 
оширилиши ноёб географик макон яра-
тади. Ўйлайманки, бу икки йўналиш  
Ўзбекистонга тармоқ таркибига кирув-
чи ва ҳатто ундан ташқаридаги мамла-
катлар билан транспорт алоқаларини 
яхшилаш учун имконият яратади. Биз 
Ўзбекистоннинг ҳар икки битимдаги 
иштирокидан жуда мамнунмиз.

“Дунё” АА, 
Бангкок

Оғир экологик шароитга қарамасдан, мамлакатимиз тараққиётига муносиб 
ҳисса қўшиб келаётган Қорақалпоғистон Республикасини, унинг барча 
шаҳар, туман ва овулларини комплекс тарзда ривожлантириш, меҳнаткаш 
ва матонатли, оқкўнгил ва бағрикенг қорақалпоқ элининг ҳаётини обод ва 
фаровон этишга ҳар қачонгидан ҳам устувор аҳамият қаратамиз. 

Шавкат МИРЗИЁЕВ, 
Ўзбекистон Республикаси Президенти

Хўш, бугун аҳоли муаммоларини ўрганиш, 
камбағалликни қисқартириш, ижтимоий масала-
ларни ҳал қилишда мутлақо янгича механизм 
сифатида эътироф этилаётган “маҳаллабай”, 
“хонадонбай” ишлаш тизими қандай самара 
бермоқда? Ҳоким ёрдамчилари ўз зиммалари-
даги вазифаларини қай даражада уддалаяпти? 
Келинг, бу борадаги ишларни Қорақалпоғистон 
Республикаси мисолида таҳлил қилиб кўрайлик.  

Қораўзак туманида 13 та маҳалла ва овул 
фуқаролар йиғини мавжуд. Хусусан, Қутли макон 
маҳалласида 1024 та хонадон бор. Бу ҳудудга 
бириктирилган ҳоким ёрдамчиси ҳар бир хона-
донни атрофлича ўрганиб чиқмоқда. Маҳаллада 
истиқомат қилаётган 4467 фуқаронинг 652 нафа-
рини ёшлар ташкил этади. Ўрганишлар кўрсат-
дики, навқирон авлод вакилларининг тадбиркор-
ликка иштиёқи баланд.

Қувончбой Кемалов ана 
шундай иштиёқи баланд 
ёшлардан. У болалигидан 
балиқ парваришлашга 
қизиқади. Шу қизиқиш 
туфайли бугун тадбиркорга 
айланди. Уйида аквариумлар 
ясаб, турли ноёб балиқларни 
кўпайтирмоқда.

— Балиқ боқишнинг ҳам ўз гашти бор, — 
 дейди Қ.Кемалов. — Хонадон шароитида ак-
вариумларда луқмаи ҳалол етиштириш жуда 
қулай. Унча катта харажат талаб қилмайди. Энг 
муҳими, иштиёқ ва эътибор бўлса, етарли. Қола-
верса, оиламиз билан биргаликда қуён ва товуқ 
ҳам боқамиз. Ҳоким ёрдамчиси хонадонимизда 

— Беруний тумани тиббиёт бирлашмасида Академик 
В. Воҳидов номидаги Республика ихтисослаштирилган 
хирургия илмий-амалий тиббиёт маркази шифокорлари 
томонидан трансплантация амалиёти муваффақиятли 
бажарилди. Беморга синглисининг битта буйраги кўчи-
риб ўтказилди. Ҳозир ака-сингилларнинг аҳволи яхши, 
— дейди Республика ихтисослаштирилган хирургия 
илмий-амалий тиббиёт маркази мутахассиси Жасур 
Собиров.

Ушбу амалиёт қорақалпоғистонлик шифокорларга 
тажриба алмашиш ва малака ошириш имконини ҳам 
берди.

— Бундай ноёб жарроҳлик амалиётининг туман да-
ражасидаги шифохоналарда ўтказилиши ўз-ўзидан бўл-
майди. Бунга жуда катта тайёргарлик кўрилди. Операция 
муваффақиятли ўтди. Энди ушбу амалиётни тўхтатмас-
лик керак, — дейди Академик В.Воҳидов номидаги Рес-
публика ихтисослаштирилган хирургия илмий-амалий 
тиббиёт маркази етакчи мутахассиси Зоҳиджон Матка-
римов. — Тўртта беморни кўрикдан ўтказдик. Уч нафа-
рининг Тошкентга боришга имконияти йўқ эди. Туманга 
замонавий тиббиёт дастгоҳларининг олиб келиниши 
умидвор инсонлар учун катта янгилик бўлди. Ўтказилган 
трансплантация амалиётининг асосий қисмини маҳал-
лий шифокорларнинг ўзлари бажаришди. Ўйлайманки, 
уларда бу борада етарлича кўникма шаклланди. 

Сир эмаски, бундан уч-тўрт йил олдин мазкур ка-
салликдан азият чекаётган беморлар катта маблағ 
эвазига чет давлатларда даволаниб келишга мажбур 
эди. Қорақалпоғистондаги буйрак кўчириш амалиёти 
биринчи маротаба ўтган йили Нукус шаҳрида муваф-
фақиятли амалга оширилганди. 

— Хорижда операция қилдириш жуда қиммат экан, 
— дейди бемор Фурқат Жуманиёзов. — Қолаверса, 
бунга имкониятим ҳам етмасди. Пойтахтдаги тиббиёт 
марказига мурожаат қилдим. Улар менга ташхис қўйиб, 

Юртимизнинг чекка ҳудудларида ҳам 
хомашё базасини кенгайтириш ва уни 
қайта ишлашни чуқурлаштириш, иқтисо-
диёт тармоқларига тўғридан-тўғри хори-
жий инвестициялар ва юқори техноло-
гияларни кенг жалб қилиш, шунингдек, 
инвестиция лойиҳаларининг ижтимоий- 
иқтисодий самарадорлигини таъминлаш 
борасида кўплаб ишлар амалга оширил-
моқда.

Президентимизнинг 2020 йил 28 де-
кабрдаги “Ўзбекистон Республикаси-
нинг 2021-2023 йилларга мўлжалланган 
инвестиция дастурини амалга ошириш 
чора-тадбирлари тўғрисида”ги қарорига 
мувофиқ, Қорақалпоғистон Республика-
сида 2021 йилда 47 та ҳудудий лойиҳа 
ҳисобидан 64,9 миллион АҚШ долларига 
тенг тўғридан-тўғри чет эл инвестицияси 
ва кредитлари ўзлаштирилди. Натижада 
белгиланган режа 104 фоиз бажарил-
ди. Ушбу дастур доирасида 2022 йилда 
жами 145,2 миллион доллар, шундан 
115,5 миллион долларга тенг бўлган 
тўғридан-тўғри чет эл кредитлари ва ин-
вестицияларини ўзлаштириш белгилан-
ган. 

ташкил қилган кичик бизнесимни маҳалламизда 
оммалаштирмоқчи. Бу борада маҳалладошла-
римга қўлимдан келганча ёрдам бермоқчиман. 

Қутли маконлик Гулистон Мамбетниёзова эса 
уйида пишириқлар тайёрлайдиган мўъжазгина 
цех очди. Сифати, таъми ва қадоқланишидаги 
ўзига хослиги туфайли унинг маҳсулоти маҳал-
лий бозорда харидорини топмоқда. Ҳоким ёр-
дамчиси Гулистонга тадбиркорлигини кенгайти-
риш ва шу орқали қўшимча иш ўринлари ташкил 
этишга кўмаклашмоқчи. 

— Дастлаб уйма-уй юриб, барча оилалар-
нинг имконият ва эҳтиёжларини чуқур таҳлил 
қиляпмиз, — дейди Қутли макон маҳалласига 
бириктирилган ҳоким ёрдамчиси Айдос Жума-
ниёзов. — Ҳудудимдаги 35 нафар тадбиркор 
билан бирма-бир суҳбатлашганимда, уларнинг 
барчаси ўз фаолиятларини кенгайтириш нияти-
да эканини айтди. Уларга бу борада, хусусан, 
кредит ажратилишида яқиндан кўмак беряпмиз. 
Шу билан бирга, маҳалламиздаги тадбиркор ва 
ҳунарманд лар “устоз-шогирд” анъаналарини 
ҳам давом эттирмоқда.         

Тахтакўпир туманидаги 17 та маҳалла ва овул 
фуқаролар йиғинининг барчасида ҳоким ёрдам-
чилари иш бошлади. “Белтов” овул фуқаролар 
йиғинига Алимжон Баймбетов бириктирилган.

— Маҳалламиздаги 167 та хонадонда 1068 
фуқаро истиқомат қилади. Ҳудуд драйвери 
чорвачилик ҳисобланади. Шунингдек, деҳқончи-
лик билан шуғулланувчилар ҳам бор. Дастлабки 
ўрганишларимга кўра, 69 фуқаро ишсиз экани 
аниқланди. Ҳар бирининг имконияти ва касбий 
маҳоратига қараб иш билан таъминлаш бора-
сида амалий ёрдам кўрсатилмоқда, — дейди 
А.Баймбетов. — Хусусан, Сердали Жолдасбо-
евнинг оилавий шароитини ўрганиб чиққанимда, 
товуқ боқишга қизиқиши ва тажрибаси борлигини 
инобатга олиб, унга инкубатор олишда амалий 
ёрдам кўрсатдик.  

Маҳаллада аҳолининг 
оилавий тадбиркорлигини 
ривожлантириш, жумладан, 
уларга ҳунармандлик, 
касаначилик, томорқадан 
самарали фойдаланиш, 
хизмат кўрсатиш ва бошқа 
турдаги фаолиятни йўлга 
қўйиши учун оилавий 
тадбиркорлик дастурлари 
доирасида кредитлар олишга 
кўмаклашилмоқда ва ҳуқуқий 
ёрдам кўрсатилмоқда.

Тахтакўпирлик Камила Алденова ҳам олдин 
ишсиз эди. Унга имтиёзли кредит олишда кўмак-
лашилди.

— Бола парваришида бўлганим боис, уйда 
ўтиришга мажбур эдим. Мутасаддилар кўмаги 
билан банкдан 25 миллион сўм кредит олдим, 
— дейди Камила. — Бугунги кунда нон цехи ва 
озиқ-овқат маҳсулотлари дўконини ишга тушир-
дим. Маҳалламиздаги икки қизни иш билан таъ-
минладим. Ҳоким ёрдамчиси иш фаолиятимиз-
ни ўрганиб, бизнесимни янада кенгайтиришимда 
ёрдам берадиган бўлди.

“Бўзатов” посёлка фуқаролар йиғини туман 
марказида жойлашган. Ҳудуд аҳолиси, асосан, 
боғдорчилик ва деҳқончилик билан шуғуланади. 
Шунингдек, сўнгги йилларда бўзатовликларнинг 
тадбиркорликка қизиқиши ҳам ортган. 

— Энг аввало, ишимни тумандаги бўш иш 
жойларини ўрганишдан бошладим. Ҳудудимиз-
даги фуқароларга бу бўйича маълумот бериб, 
уларга маъқул келганларни ишга жойлаштиряп-
ман, — дейди мазкур посёлка фуқаролар йиғи-
нидаги ҳоким ёрдамчиси Нурлан Жандуллаев. — 
Натижада олий маълумотли икки фуқаронинг ўз 
мутахассислиги бўйича бандлигини таъминлаш-
га эришдим. Шу билан бирга, ўз хонадонида пар-
рандачилик, чорвачилик, деҳқончилик, ҳунар-
мандлик ва тадбиркорлик билан шуғулланаман 
деган одамларга ҳам банк кредити маблағлари 
ажратилиши борасида ўрганишлар олиб боряп-
ман.  

Биз инсон қадри деганда, аввало, ҳар бир 
фуқаронинг тинч ва хавфсиз ҳаёт кечириши-
ни, унинг ҳуқуқ ва эркинликларини таъмин-
лашни, аҳоли учун муносиб турмуш шароити 
ва замонавий инфратузилма ташкил этишни, 
малакали тиббий хизмат кўрсатишни, сифат-
ли таълим, ижтимоий ҳимоя тизимини яра-
тиб беришни тушунамиз. Ўтган 2021 йилда 
Қорақалпоғистон Республикаси бўйича “Те-
мир дафтар”га киритилган 15190 та оилага 
ҳамда “Ёшлар дафтари” ва “Аёллар дафта-
ри”га киритилган жами 94 минг нафардан 
зиёд фуқарога ҳар томонлама амалий ёрдам 
кўрсатилди. Жами 3 та жамғармага маҳал-
лий бюджетдан 42,6 миллиард сўм маблағ 
ажратилди. Эндиликда эса жорий йил да-
вомида ижтимоий дафтарларга киритилган 
10 мингдан ортиқ фуқарони камбағалликдан 
чиқариш режалаштирилган.

Натижалар ¿о¢озда эмас, амалда кºриняпти

Илк бор туман шифохонасида 
буйрак кºчириб ºтказилди

Кегейли туманидаги “CENTRAL ASIA 
INTERNATIONAL PAPER” Ўзбекистон —  
Хитой қўшма корхонаси қурилишига  
2018 йилнинг июль ойида киришилган 
эди. Ўтган йилнинг июль ойида корхона 
ўз фаолиятини бошлади. Лойиҳанинг 
умумий қиймати бир миллион АҚШ дол-
ларига тенг бўлиб, 20 дан зиёд фуқаро 
доимий иш билан таъминланди. 

— Корхонамизда қамишдан қоғоз маҳ-
сулотлари ишлаб чиқаряпмиз, — дей-
ди қўшма корхона бош директори Луи 
Жен Скинг. — Мамлакатингизда инвес-
тициявий муҳит жуда яхши. Келажакда 
бошқа лойиҳаларни амалга оширишни 
режа қилганмиз. Албатта, ҳамкорликдаги 
ишлар натижасида соҳаларда ривожла-
ниш бўлишига ишонаман. 

Ҳар куни 5 тонна атрофида уч турдаги 
қоғоз маҳсулотлари тайёрлаш қуввати-
га эга корхонада маҳаллий хомашё — 
 қамишдан фойдаланилади. 

— 2020-2022 йиллари Қорақалпоғис-
тон Республикасини комплекс ижти моий-
иқтисодий ривожлантиришга оид қарорга 
асосан, Кегейли туманида умумий қийма-
ти 348,5 миллиард сўмлик 82 та лойиҳа 
амалга оширилиши назарда тутилган. 
Жорий йил январь ойи ҳолатига ушбу 
лойиҳаларнинг 68 таси ишга тушиб, 702 
та янги иш ўрни очилди. “CENTRAL ASIA 
INTERNATIONAL PAPER” ушбу лойиҳа-
ларнинг энг йирик ларидан бири ҳисобла-
нади, — дейди Кегейли тумани ҳокимлиги 
инвестиция ва ташқи савдо бўлими бош-
лиғи Алпис Омонбоев. — Лойиҳа 2021 
йили тўлиқ ишга туширилган бўлиб, ҳо-
зирги пайтда корхона маҳсулотлари бутун 
Ўзбекистон бўйлаб савдо шохобчаларига 
тарқатилмоқда. 

Шунингдек, 2021 йили кичик ишлаб 
чиқариш корхоналарини қўллаб-қувват-
лаш ва уларга ёрдам кўрсатиш бўйича 
амалга оширилаётган ишлар натижа-
сида тадбиркорликка кенг йўл очилиб, 
фуқароларнинг бандлиги таъминлан-
япти. Ҳудудларда аҳолига хизмат кўрса-
тиш сифати ҳам яхшиланмоқда.

Нукуслик тадбиркор Мирас Танирбер-
генов фаолиятини 5 киши билан бош-
лаган бўлса, бугунги кунга келиб, унга 
қарашли корхонада 20 киши доимий иш 
билан таъминланган.

— Корхонамиз 2017 йили ишга туши-
рилган. Германия технологияси асоси-
да мебель ишлаб чиқаряпмиз, — дейди 
Мирас. — 2021 йили 3 миллиард сўмлик 
товар айланмасига эга бўлдик. Келажак-
да маҳсулот турларини ва иш жойларини 
кенгайтириш режамиз бор.

Давлатимиз раҳбарининг 2020 йил 
11 ноябрдаги “2020-2023 йилларда Қо-
рақалпоғистон Республикасини комплекс 
ижтимоий-иқтисодий ривожлантириш 
чора-тадбирлари тўғрисида”ги қарорига 
асосан, Мўйноқ туманида жами 232 мил-
лиард 575 миллион сўмлик инвес тиция 
ўзлаштирилиши ҳисобидан 73 та лойиҳа 
амалга оширилади ва 589 та янги иш 
ўрни яратилади.

— Ўтган йили туманимизда 32 мил-
лиард 620 миллион сўмлик инвестиция 
ўзлаштирилиши ҳисобига 19 та лойиҳа 
бажарилди. Натижада 105 та янги иш 
жойи ташкил этилди, — дейди Мўйноқ 
тумани ҳокимининг иқтисодиёт ва кам-
бағалликни қисқартириш масалала-
ри бўйича биринчи ўринбосари Салий 
Ильясов. — Жорий йилда эса жами 158 
миллиард 556 миллион сўмлик 30 та 
лойиҳа ишга туширилиши натижасида 
407 нафар фуқаро ишли бўлади. 

Тумандаги “MUYNAK LDSP” МЧЖ то-
монидан қамишдан қурилиш материал-
лари (панел) ишлаб чиқаришни ташкил 
этиш лойиҳасининг умумий қиймати  
75 миллиард 801 миллион сўмдир. Унинг 

ишга туширилиши натижасида йилига  
50 минг квадрат метр ДСП ишлаб чиқа-
риш ва 200 та (мавсумий 400 та) янги иш 
ўрни яратилиши белгиланган. 

Бугунги кунда туман ҳокимлиги томо-
нидан корхонага 50 гектар ер ажратиб 
берилди. Шу билан бирга, тумандаги 
Мақпал, Киши мақпал, Арка мақпал, 
Қизил кеме ва Шеге кўлларидаги жами 
5 753 гектар табиий сув ҳавзаларидаги 
қамишзор майдонлардан қамиш йиғиб 
олишига ҳам рухсат берилди.

Лойиҳага “Ўзсаноатқурилишбанк” АТБ 
томонидан ишлаб чиқариш ускуналари 
ҳамда махсус техника воситалари харид 
қилиш учун 5,5 миллион АҚШ доллари 
миқдорида кредит ажратилиб, қурилиш 
ишларининг 90 фоизи бажарилди. Хи-
тойдан асбоб-ускуналарнинг 90 фоизи 
олиб келинган ва 20-30 фоиз монтаж 
ишлари бажарилган.

— 2021 йилнинг апрель ойида ҳукумат 
комиссиясига корхонамиз ишга тушган-
дан сўнг айланма маблағ ҳамда қамиш 
ўрадиган махсус техника сотиб олиш 
учун 5 миллиард сўм кредит ажратили-
шида амалий ёрдам сўраб  мурожаат 
қилгандик. Ҳозирги кунда бу масала ижо-
бий ҳал этилди, — дейди корхона дирек-
тори Асқар Ниетуллаев. — Лойиҳа ишга 
тушгач, ишлаб чиқариш кўламини кен-
гайтириш ва қўшимча янги иш ўринлари 
яратишни режалаштирганмиз.

Бугунги кунда корхона фуқаролардан 
тўғридан-тўғри қамиш қабул қилмоқда. 
Улар билан жойида ҳисоб-китоб қилин-
моқда. Албатта, мавсумий бўлса ҳам 
одамлар иш билан банд бўляпти. Маҳал-
лий хомашё, яъни қамишдан қоғоз, қури-
лиш материаллари ишлаб чиқарилиши 
иқтисодиётимизга ҳам, фуқароларимиз-
га ҳам фойда келтиряпти.

— Буни қаранг, қамишдан қоғоз ишлаб чиқармоқда. Уйга фойдаланишга 
олиб келдим, — деди Кегейли туманилик Қошқарбай Кидирниязов турмуш 
ўртоғига қоғоз салфеткаларни бераркан.  
— Ростданми? Ўзимизнинг қишлоқдаги қамишдан ишлашибдими? Қизиқ, 
олдинлари бу қамишлар далаларда қолиб кетар, кейин ёқиб юборардик. 
Фойдаланса бўлар экан, — деди турмуш ўртоғи ҳайратланиб.
— Ҳа, энди қамишларни ўриб, корхонага олиб бориб топширамиз ва 
даромад топамиз.  

Хоразмлик 48 ёшли Фурқат Жуманиёзов бир неча йиллардан буён сурункали 
буйрак етишмовчилигидан азият чекиб келарди. Унга синглиси бир буйрагини 
беришга қарор қилди. Шундан сўнг ака-сингил мазкур амалиётга олти ой 
тайёргарлик кўрди. 

саҳифани “янги Ўзбекистон” мухбири
минажатдин қутлИмуратоВ тайёрлади.  

¯амиш харидоргир ма³сулотга айланмо¿да

²удудлар ²аёти

тиббиёт

исло²от

Берунийда операция қиладиган бўлишди. Мана, бепул 
жарроҳлик операциясини амалга оширишди. Ҳаммаси 
учун шифокорларга катта раҳмат айтаман.            

Кегейли туманилик ота ҳам ушбу касаллик би-
лан оғриган ўғлига буйрагини берди. Бу жарроҳлик 
амалиё ти ҳам муваффақиятли амалга оширилди. 

— Бундан ўн йиллар аввал синглим Гулора буйрак 
касаллигига чалинганида олиб бормаган шифохонамиз 
қолмаганди. Ўшанда шифокорлар бу дарднинг давоси 
фақат буйракни тозалаб туриш, яъни мунтазам диализ 
қилиш керак, дея маслаҳат берганди. Диализ аппарати 
эса фақат Тошкентдаги клиникаларда бўлиб, унга нав-
батга ёзилиш, ойлаб навбат кутиш лозим бўларди, — 
деб эслайди Халилла Ешимбетов. — Тошкентга бориб, 
Гулорани бир курс даволатдик. Иккинчисига ҳоли етма-
ди. Охир-оқибат синглим вафот этди. Берунийдаги ян-
гиликни эшитиб, бир томондан қувондим, бир томондан 
афсусландим. Агар ўн йил олдин шундай имконият бўл-
ганида эди,  синглим ҳозир ҳаёт бўларди. Минг афсус... 

Буйрак кўчириб ўтказиш амалиёти туманлар ичида 
илк бор Берунийда амалга оширилди. Бунда тошкент-
лик докторлар билан бирга маҳаллий шифокорлар 
— Халилла Эсполаев ва Бозорбой Оразалиев ҳам 
иштирок этди. Ишончимиз комилки, эндиликда туман 
шифокорлари ҳам бундай мураккаб операцияларни 
бемалол бажара олишади. 

Шу ўринда эътироф этиш лозимки, сўнгги йиллар-
да давлатимиз раҳбари томонидан тиббиёт соҳаси-
ни ривожлантиришга катта эътибор қаратиляпти. 
Тиббиёт нинг моддий-техник базасини мустаҳкамлаш 
учун давлат томонидан етарлича маблағ, четдан тиб-
биёт ускуналарини олиб келиш учун солиқ ва божхона 
имтиёзлари берилгани соҳа тараққиётида туб бури-
лиш ясамоқда. Бу каби ўзгаришлар олис туманларда 
ҳам бўй кўрсатиб, аҳоли саломатлигини мустаҳкам-
лашда муҳим омил бўляпти.

£ора£алпоFистон:
КЕНГ КªЛАМЛИ ИСЛО²ОТЛАР САМАРАСИ

Ёшларни Маънавий-ахлоқий ТарБиялаш, уларда 
ваТанга МуҳаББаТ Туйғусини шаклланТириш, Миллий 
онги ва Тафаккурини ривожланТириш ҳаМиша 
деМокраТик жаМияТнинг энг асосий Мақсади ва 
МаТлаБи БЎлиБ келган. ТарБиядан Мурод коМил 
инсонни вояга еТказишдир. коМилликнинг Белгиси 
ҳақ йЎлидан БориБ, халққа фойда келТиришдан 
иБораТ. инсон каПиТали қанча Бой БЎлса, одаМларга 
шунчалик кЎП фойда келТира олади.

нуқтаИ назар

замондоШ

2022 йилда шууримизга “Юртимизда жуда 
яхши ишлар қилиняпти. Биз илгари кўрмаган, 
эшитмаган, жозибали, янгича ҳаёт бошлан-
япти”, деган ўй қайта-қайта келяпти. Кўзимиз 
кўраётган, қулоғимиз эшитаётган ўзгаришлар 
бунга далолат. Уларни бир иборага жамласак, 
“Бўлар экан-ку!” деган хулоса келиб чиқади. Бу 
хулосалар янги Ўзбекистон деган нурли ибора-
дан тараляпти. Бу ишлар ўз-ўзидан бўлмади. 
Ҳаётимизнинг кейинги беш йилидаги ғайрат, 
шижоат, ташаббуслар ижроси маҳсули булар. 
Бугун биз сифат ўзгаришларидан келиб чиқиб, 
ўзимиз ҳам, хорижликлар ҳам янги Ўзбекистон 
деб атаётган, мафкураси янгиланаётган Ватан-
да яшаяпмиз. Чунки охирги беш йилда Ўзбекис-
тон миллий ва халқаро миқёсда тамоман янги 
қиёфа касб этди. Мамлакатнинг жаҳоний обрў-
си ва мақоми янада кўтарилди.

Яна бир жиҳат одамни хурсанд қилади. 
2022-2026 йилларга мўлжалланган Янги  
Ўзбекистоннинг тараққиёт стратегиясида маъ-
навиятга, ёшлар тарбиясига қаратилган мақ-
садлар дадил илгари сурилган. Мана, қаранг: 
стратегияда “жамиятда соғлом дунёқараш ва 
бунёдкорликни умуммиллий ҳаракатга айлан-
тириш”, “китобсевар миллат”, “буюк аждодлар 
илмий меросини чуқур ўрганиш ва тарғиб қи-
лиш” каби катта мақсадлар қўйилган. Страте-
гиянинг етти йўналишидан иккитаси бевосита 
маънавият, инсон капитали билан боғлиқ. Бу 
жуда қувонарли. Педагог олим сифатида ин-
сон капиталига қаратилган алоҳида эътибор-
дан қувондим. Куч олдим. Нега?

Глобаллашув, модернизация ҳаётимизга 
ҳар куни янги тушунчаларни олиб кираётир. 
Машина, ускуна, жиҳоз, технологик жараёнлар 
янгиланиб, замонавийлашаётир. Чунки эскир-
ган билим, кўникма, малака — булар иқтисо-
дий жиҳатдан эски товар. Нима қилиш керак? 
Демак, одам доим ўз устида ишлаши, узлуксиз 
билим олиб, ўз инсон капиталини бойитиб бо-
риши даркор. Негаки, “одамнинг билим ва ма-
лакаси капиталнинг ўзига хос шаклидир”, деган 
эди Нобель мукофоти лауреати Теодор Шульц.

Биз буюк алломаларимизнинг илмнинг 
фойдаси ҳақидаги юзлаб дурдона фикрла-
рини биламиз. Лекин илмга амал қандай бў-
лишини дунёда ҳеч ким Амир Темурдек аниқ 
ва ўз тажрибасида синаб кўриб айта олмаган 
бўлса керак. Мана, қаранг, Соҳибқирон бун-
дай дейди: “Тажрибамда кўрилганким, азми 
қатъий, тадбиркор, ҳушёр, мард, шижоатли 
бир киши мингта тадбирсиз, лоқайд кишидан 

яхшироқдир”. “Билаги зўр бирни, билими зўр 
мингни енгади”, деган ҳикмат бор халқимиз-
да. Мана шу ҳикматни бугун дунё олимлари 
инсон капитали, деб атаяпти аслида.

ХХ асрда академик С.Фишер “Инсон капи-
тали — бу одамнинг фойда келтириш қобилия-
тининг ўлчови. Бунга унинг туғма қобилияти, 
таланти, билими ва орттирган касбий малака-
си киради”, деган хулосага келди. Олимнинг 
фикрича, инсон капитали деганда одамлар-
нинг сони эмас, креативлиги ва самарадор-
лиги тушунилади. Мана шу умуминсоний юк-
сакликдан туриб қарасак, болаларга сифатли 
таълим бериш, ёшларни интеллектуал, маъ-
навий-ахлоқий етук, салоҳиятли мутахассис, 
ҳақиқий ватанпарвар инсон қилиб тарбиялаш 
ғояси замирида қанчалик залворли марралар 
кўзлангани кўринади.

Замонавий таълимнинг асосий мақсади 
жамият, давлат ва таълим олувчи шахснинг 
зарур эҳтиёжини қондириш, мамлакатнинг 
маънавий, ижтимоий-иқтисодий тараққиётига 
хизмат қила оладиган рақобатбардош кадр-
ларни тайёрлашдир. Кенг дунёқарашга эга, 
мустақил ва эркин фикрлайдиган, таълим жа-
раёнини мақсадли моделлаштира биладиган 
ўқитувчи таълимнинг ёрқин истиқболини бел-
гилаб бера олади.

Ўқув жараёнининг асосий субъекти сифа-
тида ўқувчининг самарали таълим олиши, 
“оммавий маданият” таҳдидларидан сақлана 

билиши, ёш авлоднинг болаликдан миллий 
ғурур ва ватанпарварлик руҳида тарбияла-
ниши, унда юксак ғоявий идеал ва эътиқод-
лар шаклланиши ҳамда одоб-ахлоқ меъёр-
ларига амал қилишида ўқитувчининг ўрни 
катта. Мактаб таълимини ривожлантириш 
масалалари бўйича ўтказилган видеоселек-
торда давлатимиз раҳбари ўқитувчининг янги 
 Ўзбекистон истиқболини белгилаб беришдаги 
аҳамиятини юксак баҳолади. “Келажак авло-
димиз тақдири, бутун миллатимиз, халқимиз, 
давлатимиз тақдири муҳтарам муаллимларга 
боғлиқ”, дея таъкидлади. Президентимизнинг 

бу масалага шу қадар жиддий, куюниб ёнда-
шаётгани бежиз эмас.

Мактаб таълимининг сифати кимга боғ-
лиқ? Аввало, ўқитувчига. Бунинг учун у янги 
Ўзбекистоннинг янги ўқитувчиси бўла олиши 
керак. У болаларни, педагогик фаолиятни се-
виши, дарс ўтиш маҳоратини кун сайин эмас, 
соат сайин ошириб бориш устида қунт билан 
меҳнат қилиши, таълим-тарбиянинг замон 
талабларига мос бўлишига интилиши лозим. 
Шунингдек, меҳнатсеварлик, ҳақиқатгўйлик, 
одоб, некбинлик, ифодали ва ҳиссиётли нутқ, 
педагогик такт, ижодкорлик, ташкилотчилик, 
сабр, бағрикенглик, қатъият, интизом ҳар бир 
педагог учун ғоят зарур. Янги Ўзбекистон ўқи-
тувчига шундай масъулиятни юкламоқда. Бу 
масъулият залворини биз, педагоглар қандай 
тушунишимиз керак?

Буни Президентимиз “Бизни ҳамиша ўй-
лантириб келадиган яна бир муҳим масала 
— бу ёшларимизнинг одоб-ахлоқи, юриш-ту-
риши, бир сўз билан айтганда, дунёқараши 
билан боғлиқ. Бугун замон шиддат билан 
ўзгаряпти. Бу ўзгаришларни ҳаммадан ҳам 
кўпроқ ҳис этадиган ким — ёшлар. Майли, 
ёшлар ўз даврининг талаблари билан уй-
ғун бўлсин. Лекин айни пайтда ўзлигини ҳам 
унутмасин. Биз киммиз, қандай улуғ зотлар-
нинг авлодимиз, деган даъват уларнинг қал-
бида доимо акс-садо бериб, ўзлигига содиқ 
қолишга ундаб турсин. Бунга ниманинг ҳисо-

коМилликнинг 
белгиси

³а¿ йºлидан бориб, хал¿¿а фойда келтиришдир
Мамлакатимизда ҳар йили муайян соҳани ривожлантириш бўйича йил 
дастури қабул қилинади. Бу йил “Инсон қадрини улуғлаш ва фаол маҳалла 
йили” деб номланди. Шунга биноан, Давлат дастури амалга ошириляпти. 
Бу йилги Давлат дастурининг кўлами ҳам, марралари ҳам олдингиларидан 
анча салмоқли, юксак. Буни белгиланган чора-тадбирлар ижроси учун 
аввалги йиллардагига нисбатан қарийб бир ярим баробардан зиёд маблағ 
ажратилгани ҳам кўрсатиб турибди.

рисбой жЎраЕВ,
Ўзбекистон педагогика фанлари 
илмий-тадқиқот институти 
бўлим мудири, академик

Муаллим дарсларга пухта тайёргарлик кўра-
ди. Янги педагогик технологиялар, шунингдек, 
“Дарс — муқаддас”, “Ўрган — ўргат”, “Биз бир 
жамоамиз” каби педагогик тавсиялардан ўрин-
ли фойдаланиб, ўқитишнинг интерфаол усул-
ларини амалиётга татбиқ этиб келмоқда. Шу 
билан бирга, ўқувчиларнинг математика фа-
нини ўзлаштириш самарадорлигини оширишга 
эришмоқда. 

Педагогнинг ўқувчилари республика ва 
халқаро миқёсдаги нуфузли танловларда му-
ваффақият қозониб келмоқда. Жумладан, 2017 
йили Ҳиндистонда, 2018 йили Болгарияда, 
Озарбайжонда, 2019 йили Жанубий Африка 
Республикасида математика фани бўйича бў-
либ ўтган “International Mathmetical Competition” 
(IMC-2019) олимпиадада Шерназар Саломов 
шогирдлари олтин ва кумуш медалларни қўл-
га киритган. Шунингдек, 2019-2020 йилларда 
ўтказилган “Москва III мингйиллик” танловида 
иштирок этган ўқувчилари кумуш медаль соҳи-
би бўлди.

— Болалигимдан математикага қизиққанман, 
— дея хотирлайди педагог. — Доим нималарни-
дир қўшиш ва айиришга, ҳамма нарсани хаёлан 
ҳисоб-китоб қилишга интилардим. Бу мени тар-
тибга, вақтимни режалаштириш ва аниқликка 
ўргатди. Ўзим ҳам шу мактабда сабоқ олганман. 
Устоз муаллим, ушбу мактабнинг асосчиси Тўх-
тамурод Жумаевдан фидойилик, меҳнатсевар-
лик, ўз устида тинимсиз ишлаш, касбга муҳаб-
батни ўргандим. 

Бугун ўзим устозлик мақомида ишлаб, ўқув-
чининг камоли устозининг кўксини тоғдек кўта-
ришини яхши англаяпман.  Шу кунга қадар 
ўқувчиларим бешта давлатда ўтказилган ну-
фузли халқаро олимпиадаларда иккита олтин, 6 
та кумуш, 3 та бронза медалга сазовор бўлди.  
2019 йили ўқувчимиз Дониёр Исмоилов “Мард 
ўғлон” давлат мукофотига муносиб кўрилга-
нида қанчалик хурсанд бўлганимни сўз би-
лан ифодалай олмайман. Ўтган йили Россия  
Федерациясида ўтказилган халқаро математика 
олимпиадасида бир ўқувчимиз бронза медални 
қўлга киритгани меҳнатимиз бесамар кетмаёт-
ганини яна бир карра исботлади. Ҳозир у Янги 
Ўзбекистон университетида таҳсил олмоқда.

Ҳақиқатан, мактабнинг самараси битирувчи-
ларнинг ҳаётда муваффақиятга эришиши билан 
ўлчанади. Бунинг биринчи катта мезони ўқувчи-
ларнинг олий таълим муассасасига ўқишга кириш 
кўрсаткичи бўлса, кейингиси муайян соҳада фао-
лият юритаётгани ёки бизнес билан машғуллиги-
дир. Халқаро математика мактаби битирувчила-
рининг 95 фоиздан ортиғи олий ўқув юртларига 
ўқишга кираётгани, халқаро олимпиадалардан 
энг кўп медаль олиб келаётгани замирида фи-
дойи ва жонкуяр ўқитувчилар, хусусан, қаҳрамо-
нимизнинг ҳам ҳиссаси катта.

Малакали педагог болаларга кундалик ҳаёт-
да ҳар бир қадамида математикани кўрсатиб 
қизиқтиришга, бу фанни фақат олий ўқув юрти-
га кириш воситаси эмас, балки ҳаёти давоми-
да дуч келадиган масалаларга ечим берувчи 
ёрдамчи сифатида тасаввур уйғотишга ҳаракат 
қилади. У доим “Математика — ақл гимнастика-
си. Педагогнинг вазифаси — боланинг ақлини 
доимий чархлаш, унинг ҳафсаласизлигига йўл 
қўймасликдир”, деган тамойилга амал қилади.

Ўқитувчига ҳурмат-эҳтиром жамиятни ўз-
гартиришдан бошланади. Шу боис, айнан халқ 
таълими соҳасидаги ислоҳотларни бошлашда 
қўйилган энг катта вазифа ҳам жамиятда устоз-
нинг нуфузини ошириш бўлди. Педагог ходим-
ларнинг меҳнатига ҳақ тўлаш, моддий рағбат-
лантириш, ижтимоий ҳимоя қилиш борасида 
амалга оширилаётган ишлар бугун Бухоронинг 
чекка туманида фаолият олиб бораётган ўқи-
тувчи ҳаётида ҳам ўз ифодасини топяпти.

— Президентимиз ўтган йили Халқаро мате-
матика мактабига ташриф буюрганида у киши 
билан учрашиш бахтига муяссар бўлдим, — 
дея ҳаяжон ва мамнуният билан эслайди моҳир 
педагог. — Ўшанда суҳбат асносида эришган 
ютуқларим ҳақида сўзлаб, ойлик маошим қа-
рийб минг долларни ташкил этаётгани ҳақида 
айтгандим. Маошимдан ташқари Президен-
тимизнинг тегишли қарорига биноан Халқаро 
мактабнинг бошқа ўқитувчилари қатори мен 
ҳам 100 фоиз устама оламан. Дунёда тан олин-
ган нуфузли фан олимпиадаларида ғолиблик-
ни қўлга киритган ўқувчилар ва уларнинг ўқи-

бидан эришамиз? Тарбия, тарбия ва фақат 
тарбия ҳисобидан”, дея уқтиради.

Афсуски, айрим ижтимоий 
тармоқлардаги зўравонликка 
асосланган видеоўйинлар, 
маънавият ва одоб-ахлоқ 
меъёрларини оёқости 
қиладиган расм, видео ва 
кинолардаги ёт ғоялар ёшлар 
маънавиятига хавф солмоқда. 
Тарбия институти бу борада 
ожиз қолмаслиги, ўзининг 
таъсирчан механизмларини 
ишлаб чиқиб, ишга солиши 
зарур. Ота-оналар ҳамда 
педагоглар ёшларни таҳдид 
солаётган ёт ғоялардан, 
ижтимоий тармоқлардан 
ҳимоялашга бевосита масъул.

Бу борада ўқитувчилар, ота-оналар, 
устоз-мураббийлар, жамоатчилик, маҳал-
ла-кўй ҳушёрлик ва огоҳликни ошириб, буюк 
маърифатпарвар бобомиз Абдурауф Фитрат 
айтганидек, бу дунё ҳақиқатан ҳам кураш 
майдонига, соғлом тан, ўткир ақл ва яхши 
ахлоқ эса бу курашнинг қуролига айланиб бо-
раётганини чуқур англаб, маърифат асосида 
иш олиб бориши зарур.

Ёшларни маънавий-ахлоқий тарбиялаш, 
уларда Ватанга муҳаббат туйғусини шакллан-
тириш, миллий онги ва тафаккурини ривож-
лантириш ҳамиша демократик жамиятнинг 
энг асосий мақсади ва матлаби бўлиб келган. 
Тарбиядан мурод комил инсонни вояга етка-
зишдир. Комилликнинг белгиси ҳақ йўлидан 
бориб, халққа фойда келтиришдан иборат. 
Инсон капитали қанча бой бўлса, одамларга 
шунчалик кўп фойда келтира олади.

Зеро, тарбия ва маънавият эгиз тушун-
чалардир. Маънавият халқимиз тарихига 
ҳурмат ва эътибор билан ёндашиш, озод 

ва обод Ватан, эркин ва фаровон ҳаёт бар-
по этиш йўлидаги асрий орзу-интилишлар-
га доир ҳаё тий идеаллар, Ватан равнақи,  
эл-юрт осо йишталиги, фаровон ҳаёт каби 
юксак ғояларнинг маъно-мазмунини теран 
англаб етишга хизмат қилади. Бундай вази-
фаларнинг барчаси мактаб ўқитувчиси зим-
масига янгидан-янги талаблар юклайди.

Албатта, муаммо қанчалик чигал бўлмасин, 
унинг ечими ҳам мавжуд. Биз маънавият тарбия-
сининг азалий, тарихий шаклланган институтига 
эгамиз. Фақат унинг имкониятларини тўлиқ ўр-
ганишимиз лозим. Жумладан, ўқувчиларни ғоя-
вий-ахлоқий, маънавий-маърифий тарбиялашда 
одоб-ахлоқи ва ватанпарварлиги билан ёшларга 
ўрнак бўла оладиган сиймолар ҳақида маълумот 
берувчи, қизиқарли, болалар ёши ва дунёқара-
шига мос педагогик нашрларни чоп эттириш ва 
кенг тарғиб қилиш зарур. Айниқса, ижтимоий 
педагогик фаолиятни илмий асосга қўйиб, ота- 
оналар орасида Янги Ўзбекистоннинг тараққиёт 
стратегиясининг тўртинчи йўналишида белгилаб 
берилган инсон омили ҳақида билимларни кенг 
тарғиб қилишимиз талаб этилади.

Президентимиз яна бир ҳақ гапни айтди: 
“Бизнинг ҳавас қилса арзийдиган буюк та-
рихимиз бор. Ҳавас қилса арзийдиган улуғ 
аждодларимиз бор. Ҳавас қилса арзийдиган 
беқиёс бойликларимиз бор. Ва мен ишона-
ман, насиб этса, ҳавас қилса арзийдиган буюк 
келажагимиз, буюк адабиётимиз ва санъати-
миз ҳам албатта бўлади”. Давлатимиз раҳба-
ри айтган ёруғ келажакни Ўзбекистон ёшлари 
барпо этади. Бунинг учун педагогларимиз ёш 
авлодда қатъий ҳаётий позиция, Ватанимиз 
тақдири учун юксак масъулиятни шакллан-
тириши муҳим аҳамиятга эга. Қалбида Ватан 
туйғусига йўғрилган маънавият қарор топиши 
учун инсон қалбан ва виждонан, ақл ва қўл 
билан меҳнат қилиши керак. Маънавият ва 
ҳалол меҳнат йўқ жойда ҳеч қачон бахт-сао-
дат бўлмайди.

тувчилари бир марталик пул мукофоти билан 
тақдирланмоқда. Менинг ҳам ўқувчим халқаро 
олимпиадада бронза медаль соҳиби бўлгани 
учун қўшимча яна 150 фоиз устама оламан. 
 Репетиторлик билан шуғулланаман. Хуллас, 
бугун жами ойлик даромадим 3000 АҚШ долла-
рига етиб қолди.

Шерназар Саломов устозларининг пах-
та тергани, ободонлаштириш ишларига жалб 
этилганига кўп бор гувоҳ бўлган. Ўқиш, ишлаш 
жараёнида ўзи ҳам бир неча бор таълимдан 
бошқа, хизмат вазифасига кирмайдиган ишлар 
билан шуғулланишига тўғри келди. Муаллим-
ликни ҳаётининг мазмуни деб билган педагог 
энг қийин пайтларда ҳам мактабни тарк этмади. 
Бугун жамиятда муаллимнинг мавқеини, ўқи-
тувчилик касбининг нуфузини оширишга катта 
эътибор қаратилаётир. Сўнгги йилларда педа-
гогларни турли юмушлардан, ортиқча қоғозбоз-
ликдан озод қилиб, таълим сифатига эътибор 
қаратилаётгани, уларнинг ойлик маоши 1,5 ба-
робар оширилгани, устоз деган улуғ мақомга 
муносиб кўрилаётгани минглаб ўқитувчилар қа-
тори Шерназар муаллимнинг қалбига ҳам кат-
та мамнуният, миннатдорлик туйғуларини олиб 
кирмоқда.

У бугун меҳнатларининг самарасини кўряпти. 
Ўқитувчининг обрўси ошаётганига, педагоглар-
нинг ўз устида ишлаши, болаларга қўшимча 
дарс бериши, даромад топишига имконият 
яратилганига гувоҳ бўлиб турибди. Зотан, ўқи-
тувчилар маошининг поғонама-поғона кўтари-
лаётгани, устозлар мавқеини ошириш йўлидаги 
саъй-ҳаракатлар Президентимиз томонидан 
ўқитувчиларга кўрсатилаётган юксак эътибор 
ва ғамхўрлик самарасидир.

Шерназар Саломов ишга янги қабул қилин-
ган педагогларга мураббийлик қилади. Уларга 
дарсни самарали ташкил этиш методикаси, 
болалар психологияси, дарс ўтиш методлари, 
ота-оналар билан ҳамкорликда ишлаш усулла-
рини эринмасдан тушунтириб, амалиётда қўл-
лашни ўргатади.

Ўтган йили изланувчан муаллим “Шуҳрат” 
медали, “Ўзбекистон мустақиллигининг 30 йил-
лиги” эсдалик нишони ва “Ўзбекистон Респуб-
ликаси халқ таълими аълочиси” кўкрак нишони 
билан тақдирланди.

Ўргатиш икки баробар ўрганишдир, деган гап 
бор. Ўқитувчи дарсга кирар экан, ўнлаб қоракўз 
унга умид ва ишонч билан тикилади. Ўқувчи на-
фақат устознинг айтганини тинглайди, балки кўп-
лаб саволларига жавоб, билим ва салоҳият ис-
тайди. Болалар ҳар доим устозининг қаттиққўл, 
талабчан, аммо меҳрибон ва тушунадиган бўли-
шини хоҳлайди. Таълим ва тарбиянинг муваф-
фақиятли ташкил этилиши муаллимдан доимий 
ўзини ўзи такомиллаштириш, ўз устида ишлаш, 
изланишни талаб қилади. Айни шу жиҳатлар ўқи-
тувчининг қадрини юксалтиради. Уни шогирдлар 
ва элу юрт наздида ҳурматга сазовор этади. Шер-
назар Саломов буни яхши билади ва оғишмай 
амал қилади. Шу боис, меҳнат жамоасида ҳам, 
ўқувчилари орасида ҳам ҳурмати жойида. Изидан 
ҳавас билан термуладиганлар бисёр.

рисолат мадИЕВа,
“янги Ўзбекистон” мухбири

ª¯ИТУВЧИНИНГ ОЙЛИК 
ДАРОМАДИ — 3000 А¯Ш 

ДОЛЛАРИГА я¯ИН
У шунча пулни оиласидан узо¿да, 

мусофирликда эмас, юртимизда топяпти
Бухоронинг Қоракўл туманидаги машҳур халқаро математика мактаби 
ҳақида эшитмаган, билмаган одам бўлмаса керак. Шерназар Саломов ана шу 
ихтисослашган мактаб-интернатда ўқувчиларга математика фанидан сабоқ 
беради. Ўз ишининг фидойиси, ижодкор ва изланувчан ўқитувчи инновацион 
таълимни амалиётга татбиқ қилган. Унинг иш тажрибаси республика 
миқёсида кенг оммалаштирилган.

Шу боис, юртимизда атроф-муҳитни 
ва табиий бойликларни муҳофаза қилиш 
давлат сиёсати даражасига кўтарилган. 
Президентимизнинг 2021 йил 30 декаб р - 
даги фармонида аҳоли пунктларини 
кўкаламзорлаштириш, дарахт ва бута-
ларни муҳофаза қилиш ҳамда яшил май-

Ўша замонлардаёқ “Бу ёғоч уйлар эрта-индин 
бузилар экан”, деган гап юрар эди. Орадан ўн йил, 
йигирма йил, йигирма беш йил ўтди. Ушбу “Йўлдош 
шаҳарча” атрофига ҳам мустақиллик йиллари йўл-
лар тортилиб, баланд бинолар қурила бошланди.

Янги шифохоналар, мактаблар, мактабгача 
таълим ташкилотлари, мебель фабрикаси, кат-
та-кичик бозорчалар очилди. Қачонлардир бо-
боларимиз чўлларни ўзлаштириб, экин-тикин 
учун сув келтирган Шокирариқ ва Жўнариқ ёнида 
қадим- қадимдан мавжуд бўлган Қипчоқ, Сойбўйи, 
Нўғойқўрғон маҳаллалари ҳам кенгайди. Ёғоч 
уйларнинг бузилишидан дарак бўлмаса-да, унга 
қўшни бўлиб Дўстлик мавзеси қад ростлай бошла-
ди. Аммо бу ерларнинг шаҳарнинг чекка жойи эка-
ни ҳар лаҳза билиниб турарди. 

Дўстликдан бизга ҳам уй насиб қилди. Мен жуда 
хурсанд эдим. Уйимиз шаҳарнинг чеккасида бўл-
са-да, об-ҳавоси тоза ва сўлим. Лекин транспорт 
масаласи жуда чатоқ эди. Эрталаб ишга, ўқишга 
борувчилар бекатларда (бекатларнинг номи бор 
эди, холос) интиқ бўлиб автобус кутардик. 

Автобус келиши билан ҳамма ўзини ичкарига 
урарди. Чиқишга улгурмаганлар кейинги — ора-
дан бир соат ўтиб келадиган автобусни кутишга 
мажбур эди.

Кейинги автобусга чиқишда ҳам худди шу 
манзара: “Автобус резина эмас, уни мен чўза 
олсайдим, ҳаммани сиғдирар эдим”, “Сиғмаган-
лар эшикка осилманглар, йиқилиб бир фалокат 
бўлмасин”, дея бақирарди ҳайдовчилар. Аммо 
ҳамма шаҳарга бориши керак, барчанинг иши ва 
муаммоси шаҳар билан битар эди. Ўша пайтлар  

Сергели туманига қарашли Дўстликда йўллар 
эпақага келтирилиб, “12-автобус саройи” очилди 
ва автобуслар қатнови бирмунча яхшиланди.

Мустақиллик йиллари ҳудудимизда чинакам 
ҳаёт қайнай бошлади. Аммо қўшнимиз бўлган 
ёғоч уйлар ўша-ўша ҳолда қолди. Энг ёмони — 
қиш фаслида ёнғин чиқса, ўт ўчирувчилар етиб 
келгунча ёғочли уй 60-70 фоиз ёниб бўлар эди. Ўт 
ўчирувчиларнинг “бир оёғи” шу ерда бўлиб қолгач, 
айнан ёғоч уйлар олдига Сергели тумани ўт ўчи-
риш бўлими жойлаштирилди. 

Бўлим ёнига Ички ишлар вазирлигига қарашли 
Ёнғиндан сақлаш олий техник мактаби кўчириб 
келтирилган эди. Ҳозир бу ўқув даргоҳи Фавқулод-
да вазиятлар вазирлигига қарашли Ёнғин хавф-
сизлиги академиясига айлантирилган.

Барибир бу ҳудуд одамлар таъбири билан 
айтганда “энг арзон”, “чекка жой” бўлиб қолавер-
ди. Ёғингарчиликлар бошланса, асфальтнинг ўй-
дим-чуқурлигидан бир километр ҳам текис йўл 
қолмасди. У йўллардан беморларни шифохонага 
олиб бориш дард устига чипқондек эди.

Одамлар орзу қилишдан тўхтамадилар. 
Давлатимиз раҳбари мамлакатимизнинг жон 

томирини ушлаб кўриб, унинг қаерига қандай 
малҳам кераклигини билгувчи ҳакимга ўхшайди. 
Йўқса, бизнинг ҳудуддек чекка жойнинг муаммо-
лари кимнинг хаёлига келибди?! 

Биз томонда ҳам транспорт қатнови яхшила-
нармикин?

Метро келармикин?
Янги корхоналар қурилармикин? Ижарада тур-

ган маҳаллаларга кўркам, замонавий идоралар 
насиб этармикин? Оқшом сайр этишга осойишта 
ва ёруғ йўлаклар қурилармикин? Уйларимиз ёни-
да машиналаримиз бехавотир турармикин? Бизда 
ҳам замон талабидаги тиббиёт, маданият, спорт, 
адабиёт, маънавият, санъат муассасалари қад 
ростлармикин? 

Бу бизнинг кечаги армону андуҳларимиз эди. 
Ниҳоят, 2020 йил Президентимиз ҳудудга 

ташриф буюриб, унинг кўчалари, маҳаллаларини 

қадамба-қадам кўздан кечирди. Ўша ташрифдан 
сўнг ҳудуд елкасига офтоб тегди. Маҳалла ва гузар-
лар Хизр нафаси теккандек яшариб ва яшилланиб, 
баҳорий илиқлик, наҳорий тиниқлик ифор сочди.

2020 йил 12 ноябрда Олий Мажлис Қонунчилик 
палатаси ва Сенатининг тегишли қарори асосида 
Янгиҳаёт тумани ташкил этилди. 4 419,6 гектар 
ҳудудли туманда 30 та маҳалла фуқаролар йиғи-
ни, 41 минг 266 та хонадон, 909 та кўп қаватли уй,  
19 та мактабгача таълим ташкилоти, 15 та 
умумтаълим мактаби, 2 та касб-ҳунар коллежи, 
7 та тиб биёт муассасаси, 2 та маданият маркази 
мавжуд.

Жорий йил 18 февраль куни давлатимиз раҳ-
бари Янгиҳаёт туманига яна ташриф буюрди. 
Президент ўз ташрифини ўтган йил ноябрь ойида 
иш бошлаган “Алмерро груп” МЧЖнинг қандолат 
корхонаси билан танишишдан бошлади. 95 тур-
даги ширинлик маҳсулотлари ишлаб чиқараётган 
корхонани кўздан кечириб: “Сифати яхши, чет эл-
ники билан бемалол рақобатлаша олади. Фақат 
нархни тушириш бўйича имконият бор. Фақат им-
порт қилинаётган қўшимчаларни хомашё шаклида 
олиб, шу ернинг ўзида тайёрлаш йўлга қўйилса, 

зулфия мЎмИноВа,
Ўзбекистонда хизмат кўрсатган 
маданият ходими, шоира

донларни кенгайтириш борасида тизим-
ли чоралар кўриш белгиланган. 

Мутахассисларнинг фикрича, ҳаво-
ни табиий равишда тозалайдиган ягона 
восита яшил дарахтзорлардир. Бир гек-
тар яшил дарахтзор ажратадиган кисло-
род 200 кишининг бемалол нафас олиши 

учун етарли бўлади. 1 дона арча эса  
20 квадрат метр ҳудуд ҳавосини кисло-
род билан тўйинтиради. Яшил дарахт-
зорлар ўзлари орқали ўтадиган шамол 
тезлигини 3 бараваргача пасайтиради. 
Бу эса ўша ҳудуддаги чанг-тўзон атрофга 
тарқалишининг олдини олади.

Шу боис, мамлакатимизда ҳар йили 
баҳор ва куз ойларида кўкаламзор-
лаштириш ва ободонлаштириш ишлари-
га алоҳида эътибор қаратилади. 

Жиззах вилояти экология ва 
атроф-муҳитни муҳофаза қилиш бошқар-
маси маълумотларига кўра, “Яшил макон” 
умуммиллий лойиҳаси доирасида Жиззах 
вилоятининг барча ҳудудларида 2021 йил 
куз мавсумида 6,5 миллион тупдан зиёд 
манзарали, мевали дарахт ва бута кўчати 
ҳамда қаламчалари экилган. Жорий йил 
баҳорида эса 10 миллион 77 минг туп кў-
чат ҳамда қаламча экиш юзасидан вилоят 
ҳокимлиги дастури ишлаб чиқилган.

Президентимизнинг юқорида тилга 
олинган фармонига асосан, давлат ўрмон 
фондига кирмайдиган дарахт ва буталар 
қимматбаҳо навларининг кесилишига 
мораторийнинг амал қилиши муддатсиз 

даврга узайтирилгани муносабати билан 
дарахтлар кесилишига боғлиқ қарорларни 
қабул қилиш тақиқланиши юзасидан Жиз-
зах шаҳри ва туманлар ҳокимликларига 
хатлар юборилди. 

Давлат экология қўмитаси томонидан 
14 та планшет ажратилиб, шаҳар ва ту-
манлар ҳудудларида экилган кўчатлар 
сони, тури ва жойлашувини ўз ичига 
олган маълумотлар “Яшил макон” плат-
формасининг ягона электрон тизимига 
киритилмоқда. 

Вилоят ҳудудида 2022-2024 йиллар-
да 81,3 гектар ерда боғ ва 81,3 гектар 
ерда жамоат парклари барпо этиш кўзда 
тутилган. Боғлар учун маҳаллий бюд-
жетнинг қўшимча манбалари ва ҳомий-
лик маблағлари ҳисобидан 4 миллиард 
127 миллион сўм сарфланади. Бундан 
ташқари, вилоятнинг Пахтакор, Зафар-
обод, Янгиобод ва Ғаллаорол туманла-
ридаги мавжуд маданият ва истироҳат 
боғлари негизида жами 6,71 гектар май-
донда жамоат парклари ташкил этилади.

Жиззах шаҳри ва туманлар марказла-
рини кўкаламзорлаштиришда бир турда-
ги дарахт ва бута кўчатларини экиш орқа-

ли каштанли, чинорли каби кўчаларни 
ташкил этиш бўйича лойиҳалар ишлаб 
чиқилган. Вилоятда март ойида “яшил 
ҳафталик” тадбирлари ўтказилади. Бу 
тадбирларда маҳаллий бюджетларнинг 
қўшимча манбалари ҳисобидан аҳолига 
бепул кўчатлар тарқатилади ҳамда таш-
кил этилаётган боғлар ва жамоат парк-
ларига ниҳоллар экилади.

2022 йил баҳор мавсумида ҳудудлар-
га кўчатларни етказиб бериш юзасидан 
вилоятдаги ўрмон хўжаликларининг  
53,7 гектар майдонида 3 миллион  
388 минг тупдан зиёд манзарали ва ме-
вали кўчат захираси тайёрланди. 

Вилоятдаги дарахтларни парвариш-
лашга “Темир дафтар”, “Аёллар дафтари” 
ва “Ёшлар дафтари”га кирган 526 нафар 
вақтинча ишсиз фуқаро жалб қилинди.

Президент фармони ижроси доира-

сида бажарилиши режалаштирилган 
ушбу ишлар, рақамлар таҳлили кишини 
қувонтиради. Бу яқин беш йилда Жиззах 
вилояти кўкаламзорлашган, яшил ҳудуд-
га айланишидан даракдир. Энди дарахт-
ларни эккан шахс ва масъул раҳбарлар 
зиммасида улкан масъулият турибди. 

Зеро, аждодларимиз қадимдан кўчат 
экиш, боғ яратишга алоҳида эътибор 
қаратган. Улар эккан дарахтлардан биз 
фойдаланяпмиз. Юртимизда ёши минг 
йиллик дарахтлар бор. Фуқароларимиз-
нинг экологик маданиятини юксалтириб, 
уларни кўпроқ кўчат экиб, боғ яратишга, 
атроф-муҳитни муҳофаза қилиш, ат-
мосфера мусаффолигини таъминлашга 
ундашимиз зарур. Шунда ҳам келажак 
авлод олдидаги қарзимизни адо қила-
миз, ҳам саломатлигимизни сақлаш учун 
муҳим ишга қўл урган бўламиз.

Атмосфера ифлосланиши, озон қатлами емирилиши, тупроқ 
унумдорлиги пасайиб бориши, чўлланиш, чучук сув манбалари 
ва биохилмахиллик камайиши, маиший чиқиндилар кўпайиши, 
иқлим ўзгариши аллақачон  глобал экологик муаммога айланди 
ва жаҳон аҳлини ташвишга солмоқда.

фарҳод нЕъматоВ,
“янги Ўзбекистон” мухбири

ЯШил ДараХтЗорлар

таннархни 10-15 фоиз арзонлаштириш мумкин. 
Шунда маҳсулотлар яхши сотилиб, қўшимча иш 
ўринлари очиш имконияти пайдо бўлади”, дея 
маслаҳат берди. 

Янгиҳаётлик ёшларни иш билан банд қи-
лишни бошлаган янги технопаркда келажакда  
24 та корхона ишга тушади. Технопарк учун  
210 гектар ер ажратилган. 20 минг иш ўрни ярати-
лади. Шундан 150 гектари икки босқичда аукцион 
савдога чиқарилади. Тадбиркорлар сотиб олинган 
ернинг мулкдори бўлади ва корхоналарни ўзлари 
қуради.

Президентимиз катта ҳудудни эгаллаган мажмуа 
фаолиятининг эртасига баҳо бериб, “Тошкентда ер 
танқис, келгусида бундай майдонлар топилмайди. 
Ҳар бир қарич ердан унумли фойдаланиш керак. 
Шунинг учун корхоналар кўп қаватли қилиб қурил-
гани маъқул”, деди. 2024-2025 йилларгача қуриб би-
тирилиши мўлжаллаган ушбу лойиҳани тезроқ ишга 
тушириш зарурлигини айтди.

Ташрифнинг учинчи манзили биз яшаётган,  
4 минг 365 аҳолини бағрига олган Дўстлик маҳал-
ласи бўлди. 

— Маҳалламиз ҳали ҳам катта ҳаяжон ичида 
яшамоқда. Фаолиятининг ҳар бир дақиқаси олтин-
дан қиммат Президентимиз вақт ажратиб маҳал-
ламизга келиб, биз билан учрашгани, озиқ-овқат 
дўконларини кўздан кечиргани тарихий воқеа бўл-
ди, — дейди Дўстлик МФЙнинг 20 йиллик раиси 
Маъмурахон Азимова. — Беш йил ичида аҳоли 
ҳаётига тааллуқли барча муаммолар ҳал бўл-
ди. Оқшом кўчалар ва йўлакларимиз хилма-хил 
 чироқлар билан ёритилади. 

Болалар, спорт майдончалари, югуриш ва ве-
лосипед йўлаклари ҳамиша ёшлар билан гавжум. 

— Нуронийларимиз кечаю кундуз бемалол 
сайр га чиқадилар. Йўлаклар четига ўриндиқлар 
ўрнатилган. 30 дан ортиқ миллат истиқомат қи-
лаётган маҳалламиз фуқаролари ўзаро ҳамжиҳат 
ва аҳил яшайди, — тўлқинланиб давом этади  
М.Азимова. — Баланд биномизга чизилган “Дўст-
лик рамзи” мурали Президентга маъқул бўлгани-
дан мамнун бўлдик. Ташрифдан сўнг олдимизга 
қўйган топшириқларни бажариш учун маҳалла 
фуқаролар йиғини мажлисини ўтказиб, режалар 
белгилаб олдик. Мактаб ўқувчилари, талаба-ёшла-
римиз келиб “Дўстлик рамзи” мурали туширилган 

бино олдида Президентга ёққан тасвирдан эсда-
лик учун суратга тушмоқда. 

Давлатимиз раҳбари тумандаги “бокс стрит” 
қуриш лойиҳаси ҳамда шаҳримизда ҳаракатла-
наётган электробус фаолияти билан танишди. 
Айланма йўлдаги “бокс стрит” савдо, овқатланиш, 
маиший хизмат шохобчалари кечаю кундуз фао-
лият кўрсатишга мўлжалланган. Мазкур лойиҳа 
арзон ва тез битиши учун юк контейнерларидан 
фойдаланилади. Бу ерда келгусида 500 дан ортиқ 
иш ўрни яратилади.

Бир пайтлар мақсадсиз увол бўлиб ётган 72 гек-
тар жойда бугунги кунда “Тошкент индекс” савдо ва 
хизмат кўрсатиш мажмуаси қад ростлади. Наврўз 
байрами арафасида ишга тушадиган, қарийб 1 трил-
лион 300 миллиард сўмлик иншоотда логистика ва 
экспомарказлар, меҳмонхона, ошхона қурилмоқда. 

Юртимиз раҳбари мажмуани кўздан кечирди ва 
тегишли маслаҳатларини берди. Ташриф якунида 
Президентимиз фаоллар билан ўтказилган йиғи-
лишда туман ташкил этилган вақтларни эслаб ўтди.

“Бир пайтлар биз Янгиҳаёт туманини таш-
кил қилганимизда бу ерда ҳаёт бўлармикин, 
деган шубҳалар бор эди. Агар биз Сергели би-
лан Янгиҳаётни ажратмаганимизда 360 минг 
аҳолини бошқариш оғир бўлар эди. Ва бугун-
ги натижаларга эриша олмасдик. Бундан беш 
йил аввал Сергелида янги туман, янги ҳаёт, 
кўп иморатлар бўлади, деганимизда кўп дўст-
ларимиз ишонишмаган эди. Мана, қилса бўлар 
экан”, деди Президент.

* * *
Биз Янгиҳаёт туманида яшаймиз ва бундан 

ғурурланамиз. Унинг порлоқ келажагидан хотир-
жаммиз. Булбул чаманда сайрагани каби мен 
ҳам туманим тонглари, сурмаранг оқшомларидан 
илҳомланаман.

Янгиҳаётим десам,
Бошим тегар осмонга.
Бошим узра булутлар,
Айланади достонга.
Учиб ўтар метролар, 
Йўллар гулга ўралган.
Туманимнинг эртаси,
Аллоҳимдан сўралган.
Янгиҳаётим десам,
Гуллар каломга келди.
Оқшомда ой юлдузлар,
Сенга саломга келди.
Маҳаллалар, гулзорлар,
Нур ёғилар ҳар ёнда.
Яшнар Янгиҳаётим,
Янги Ўзбекистонда.

 ³авони табиий тозалайдиган ягона восита

елкасига офтоб 
теккан Янги¥аЁтиМ


